
Maaari na kayong maupo. [Patlang sa tape—Ed.] Medyo nakaimpake na ako, pagpasok ko kanina ay 
nakita ko si Brother Moore at ang lahat sa kanila dito sa entablado, ang mga kaibigang maraming taon ko 
nang kakilala. Tunay na isang pribelihiyo ang makita sila rito ngayong gabi. Para akong nanliliit na tumayo 
rito at magsalita nang may mahuhusay na teologo sa likuran ko, at marahil ay itutuwid nila ako sakaling 
magkakamali ako. Sana naman. 2 Lubos kaming naliligayahan sa gabing ito na makasama ang isang tao 
rito, si Sister Rose. Paupunta kami... Kasama ko si Brother Shores at ang katuwang niya kanina sa isang 
tanghalian. At habang papunta kami rito, sinabi ni Brother Williams na malubha raw ang karamdaman ni 
Sister Rose. At nang—pinuntahan namin siya sandali, lumuhod kami. At mataas ang lagnat niya, at 
totoong maysakit. Ilang salita lang ng panalangin, at nangusap sa amin ang Panginoon, at ang sabi Niya, 
“Gagaling na siya, at makadadalo na siya bukas ng gabi.” At nariro nga siya ngayong gabi, nakaupo rito 
ngayon. Tama.

Sister Rose, tumayo ka nga sandali, para naman ma... Nagpapasalamat tayo sa Panginoon. 
Nakaratay siya sa higaan. Ang sabi niya, “Ang—talagang dinale ako ng diablo sa lahat ng bagay. 
Nagpunta nga ako rito pero nagkasakit naman ako ng ganito,” isang uri ng sakit sa lalamunan, at iba pa. 
Ngunit pinaraos na siya ng Panginoon, kaya't dahil diyan ay nagagalak tayo. Pinasasalamatan natin ang 
mahal nating Panginoon. 4 Ngayon, napakaganda ng mga naging gawain natin. At bukas ng gabi, doon 
naman tayo sa—sa Ramada. At magsisimula ang kumbensiyon sa susunod na gabi. Kailangan ninyo akong 
pagtiisan ng isa pang gabi, alam n'yo.

2

Kaya't kagabi, lumampas ako ng husto sa sukatan, mangyari'y nangako ako sa sarili ko na, sa 
pagpasok ng taon, talagang iiklian ko na ang mga mensahe ko mula sa dating tatlo o apat, limang oras, 
gagawin ko na lamang mga tatlumpo o apatnapung minuto. Gaya ng sinabi ko sa inyo kagabi, pinuri ako 
ng asawa ko nu'ng Linggo, ang sabi niya, “Ang galing mo talagang mangaral.” Ka—kaya nga, anupa't 
kailangang kong pumarito kagabi para lang sirain iyon (Kita n'yo?) umabot ako ng mga… Limampu't limang 
minuto akong nagsalita, sa halip na tatlumpu, kagabi. 6 Habang paparito kami ngayong gabi, ang sabi ni 
Billy, “Tungkol saan ba ang ipangungusap mo?”

Ang sabi ko, “Buweno, mayroon akong ilang maiikling talang isinulat dito at at ilang mga Kasulatan. 
Ewan ko, ang ilan sa mga ito, apat o limang iba't-ibang mensahe ito.” Makikiramdam ako, kapag naroon 
na ako saka ko na malalaman kung ano'ng nangyayari.“ 8 Ang sabi niya, nangako kang ipapanalangin mo 
ang lahat ng mga maysakit.” Ang sabi ko, “Oo naman. Ilan ba ang card mo?” Aniya, “Dalawang daan.” 
Ang sabi ko, “Makabubuting umpisahan ko na ngayong gabi.” 9 At ang sabi niya, “Ngayon, alalahanin mo, 
labing limang minuto lang ang oras mo upang magsalita.” Aniya, “Kinuha mo na kasi ang ibang oras mo 
kagabi.” [Natawa si Brother Branham pati na ang buong kongregasyon—Ed.] Kailangan nating magmadali, 
hindi ba? Ha.

Buweno, nanga—nangako kami sa inyo, na ipapanalangin namin ang mga taong may hawak na prayer 
card, at ob—obligado kaming tuparin ang pangakong iyan, siyempre. Hindi natin sila mapapapilang lahat 
sa mga pilang ito, at hindi ko rin naman sila magagawang isa-isang tawagin mula sa mga tagapakinig. 
Kahit pa nga ipagkaloob sa akin ng Espiritu Santo, hi—hindi ko talaga kayang gawin. Lubha itong mabigat 
para sa akin. At, ngunit sanay na tayong lahat sa mga bagay na iyan. Alam nating Diyos pa rin ang 
Diyos. Hindi dahil sa iyon ang nagpapagaling. Kundi nagpapalakas lang iyon ng pananampalataya upang 
malaman natin na—na tayo'y nasa Presensya Niya. 11 At ipananalangin nating lahat ang mga maysakit 
sa gabing ito, ang bawat isa sa kanila na may hawak na prayer card na kailangang ipanalangin. At bukas 
naman ng gabi, doon sa Ramada, susubukan nating mamigay ng ilan pa at sisimulan natin silang 
ipanalangin doon, dahil mayroon pa akong bukas ng gabi. At wari ko'y sa akin ang isang gabi ng 
kumbensiyon, marahil ay pati na rin ang isang agahan. Depende na lang kung ano'ng mangyayari.

Ang ilan sa mga, isa sa mga tagapagsalitang hindi nagpakita, hanggang ngayon ay wala pa rin siya, 
wari ko'y wala pa nga. Si Brother Humburg, o iyan nga ba... [Isang kapatid na lalaki ang nagsabi, 
“Amburgy.”—Ed.] Amburgy, Amburgy, Kash Amburgy. Kaya't—nagkamali ako; German kasi ang pangalang 
iyan. Wa—wari ko'y German nga iyan. Kaya't maaaring kailanganin kong mag pinch-hit, gaya ng tawag 
namin dito, ipagpaumanhin ninyo ang katagang iyan, para sa kaniya. 13 Kaya't nagkaroon tayo ng 
napakainam na panahon sa Panginoon, magkagayon man. Sa lahat sa inyo, kung sakaling may mga 
estranghero dito

ngayong gabi, tunay kaming nagagalak na makasama kayo, at umaasa kaming pagpapalain kayo ng 
Panginoon. Dalangin ko na nawa'y walang matirang sinumang maysakit sa loob ng gusali sa pag-alis natin 
ngayong gabi, na nawa ay bumaba ang ating Panginoon sa Kaniyang dakilang kapangyarihan at 
pagalingin Niya ang lahat ng mga maysakit at nagdurusa.

Dito, ilang panahon na ang nakalil ipas, dati kong iniisa-isa ang mga tao sa espesyal na 
pakikipanayam, ang ilan sa mga malalalang kasong hindi natin maasikaso. At naging napakabilis nitong 
dumami, hanggang sa patuloy itong pinagpala ng Diyos  hanggang  sa  umabot  sa  tatlo  o  apat  na  raang

katao ang naghihintay, kaya't nasasaktan naman ang damdamin ng mga tao dahil naghihintay sila. 
Marahil sa gayong kahabang panahon, aabutin ka ng isa o dalawang taon sa paghihintay, bago ka 
maasikaso (Kita n'yo?) sa pagitan ng mga gawain, bago namin sila maharap sa mga panayam. At 
sadyang nauupo kami at naghihintay sa Panginoon hanggang sa sabihin Niya sa amin kung ano talaga 
ang kaso. 15 Walang dudang may mga taong naririto ngayong gabi na nakaranasang mga espesyal na 
panayam na iyon. Mayroon nga ba? Itaas nga ninyo ang mga kamay ninyo. Sa mga espesyal na panayam 
na ginawa natin noon, oo, hayu't nakaupo sila, kaya nga—at alam ninyong tama iyan. Naghihintay lang 
tayo upang makita natin kung ano ang sasabihin ng Panginoon, kung ano bang kaso iyon… At kinailangan 
kong ipatigil iyan may ilang panahon na ang nakalipas. Sinabi ko kay Billy na hindi na kami maaaring 
magdaos pa ng mga pribadong pakikipanayam.

Kita n'yo, ka—ka—ka—kalalampas ko pa lamang ng beinte singko anyos, kamakailan lang, sa 
ikalawang pagkakataon, malapit na ngang magpangatlo. Kaya't habang tumatanda ka, aba, hindi mo na, 
hin… Para bang hindi ka na makaagapay na gaya ng dati. Umiikli na ang mga hakbang mo. At—at ika'y… 
Anupa't wala pang malay si Brother Moore tungkol diyan. Siya ay… Palagay ko ay halos magkasing-edad 
kami. 17 Ngunit napakarami ng umagos na tubig sa ilog simula ng ikaw at ako, at si Brother Brown ay 
unang maparito, kasama nina Brother Outlaw at Brother Garcia, at Brother Fuller. Ewan ko kung naririto 
ang mga lalaking ito ngayong gabi? Brother Garcia, Brother Fuller, Brother Outlaw, naririto ba sila? Itaas 
ninyo ang mga kamay ninyo kung naririto kayo. Siyanga, hayun si Brother Fuller, wari ko, kung hindi ako 
nagkakamali. Narito naman si Brother Outlaw sa gawing ito. Si Brother Garcia, wa—wari ko'y nilisan na 
niya ang Phoenix. Wari ko'y gano'n nga. Ni—nilisan niya ang Phoenix, at naroon na siya sa California. 
Buweno, tunay na napakagandang panahon ang mga iyon, at sinasampalatayanan ko pa rin ang mga 
Mensaheng dala ko noon: “Si Jesus

Cristo ay Siya ring kahapon, ngayon, at magpakailanman.“ Palagay ko'y mayroon nang mga... 
Buweno, sanggol pa si Becky noon, may labingsiyam na taon na iyon. 18 At ngayon, isa na siyang 
malaki, mataba, pangit na batang babae na ngayon ay nakaupo riyan sa kung saan, labingsiyam na 
taong gulang na siya. Nasaan ka Becky? Naku, lagot ako sa kaniya dahil sa sinabi ko. Naaalala ko na 
karga-karga ko pa siya noon. Mahihirapan na ako kung gagawin ko iyan ngayong gabi...?...

Naaalala ba ninyo doon sa simbahan ni Brother Garcia isang gabi, napakaliit pa niya noon. At ang 
sabi ko, “Mayroon tayong gawaing panginternasyunal ngayong gabi.” Ang sabi ko, “Magsasalita ako sa 
mga kastila.” At ang sabi ko, “Ito namang asawa ko ay German.” Ang sabi ko, “Ako naman ay isang 
Irishman.” At ang sabi ko, “Ito namang anak kong babae ay isang Indian,” at si Becky iyon. 20 Kaya't 
nang lumabas ako sa pintuan sa likuran, may isang batang Mexicano doon sa labas, ang sabi, “Brother 
Branham?” Ang sabi ko, “Oo, honey, ano'ng gusto mo?” Aniya, “Hindi ba masyadong maputla ang anak 
mong babae para maging isang Indian?” Isa kasi siyang alonde, alam n'yo. At ang sabi ko, “Indian lang 
siya kung kumilos.” 21 Buweno, nagpapasalamat tayo na—na muli tayong nakaparito ngayong gabi. 
Ngayon, bago tayo dumako sa Salita, lapitan muna natin Siya, sapagkat Siya ang Salita. Kapag ang 
Salita ay naipamalas, Siya iyon na nasa inyo.

Gaya ng narinig natin kagabi tungkol sa “Ang Binhi ng Kamalian,” pinagpahalagahan ba ninyo iyon, 
ang pagpapala ng Panginoon? Tu—tunay na pinahalagahan ko ang paghahatid ko sa inyo ng mensaheng 
iyon. At nakikita natin kung ano ang mga binhing iyon.

Ngayon, mayroon bang natatanging kahilingan ngayong gabi, isang kahilingang bukod-tangi? Marahil 
ang ilan sa inyo na pipila sa prayer line mamaya, sabihin ninyo, “Diyos, mahabag Ka nawa. Paglapit ko 
mamaya upang maipanalangin, tumaas nawa ang pananampalataya ko upang makatagpo nito ang mga 
kundisyon.” At marahil ay mayroon kayong mahal sa buhay na maysakit, at kung anuman iyon, maaari 
bang itaas ninyo ang mga kamay ninyo upang pagtingin ng Diyos dito ay masabi Niyang… Ngayon, kung—
kung iyan… Alam n'yo kung anong nararamadaman ko kapag tumitingin ako riyan. Tingnan lang ninyo ang 
mga pangangailangang naririto.

Mga kapatid kong ministro, tingnan lang ninyo iyan. Kita n'yo? Ngayon, kung ganiyan ang 
nararamdaman ko, ano pa kaya ang nararamdaman ng Ama natin? Tiyak nga. Ngayon, manalangin tayo.

Mahal na Jesus, lumalapit kami ngayon sa dakilang luklukan ng awa, sa pamamagitan ng Pangalang 
ito na nakasasapat sa lahat. “Sapagkat walang ibang Pangalang ibinigay sa mga tao na sukat na 
ikaligtas natin, o—kundi tanging ang Pangalan ng Panginoong Jesus.” At lumalapit kami sa Kaniyang 
Pangalan. At dumadalanginkami, makalangit naming Ama,na tanggapin Mo nawa kami bilang mga anak 
Mong nagsisisampalataya. At ipatawad Mo ang kawalan namin ng pananampalataya, Panginoon. Tulungan 
Mo ito ngayong gabi, nang sa gayon ay magawa naming samplatayanan nang lubusan ang bawat Salita 
ng Diyos ngayong gabi, para sa lahat ng pangangailangan namin. 25 Batid Mo kung ano'ng nasa likod 
nitong mga kamay na nakataas; may mga karamdaman, ang iba marahil ay suliraning pantahanan, ang 
iba naman ay suliranin tungkol sa pananalapi; ang iba sa kanila ay nanghihina, marahil ang iba ay nalayo 
na sa Iyo, ang iba ay makasalanan. Anuman ang pangangailangan, higit Kang malakas na katunggali sa 
kaninumang kaaway. Kaya't idinadalangin namin, Panginoon, na—na sa gabing ito ay maunawaan naming

ang mga kaaway namin, ang bawat isa sa kanila, ay nagapi nang lahat, maging ang kamatayan. At higit 
pa kami sa mananagumpay sa Kaniya na—na umibig sa amin at nag-alay ng Sarili Niya para sa amin sa 
pamamagitan ng Kaniyang Dugo.

Dalangin namin, Panginoon na lahat nawa ng di-paniniwala, lahat ng alinlangan, lahat ng kabiguan, 
lahat ng mga bagay na hindi tulad sa Diyos ay tumakas sa amin ngayon, upang ang Espiritu Santo ay 
magkaroon ng kapamahalaan upang pumasok sa mga puso namin. Mangusap nawa Siya sa amin, sa 
Kaniyang kapangyarihan. Bangunin nawa Niya yaong mga patay sa espirituwal na kalagayan, ibalik nawa 
Niya ang kalusugan sa mga maysakit at mga nagbabata, itayo nawa Niya ang mga tuhod na nanghihina, 
ang mga napapagal na mga kamay na nakalaylay. Magkaroon nawa ng panahon ng pagsasaya. 27 
Kumawala nawa ito ngayong gabi, Panginoon, upang umalis kami sa lugar na ito at magtungo kami sa 
Ramada Inn, at nang mapasimulan namin ang isa sa pinakadakilang kumbensiyong idadaos sa lungsod na 
ito. Panginoon, habang nagkakatipon kami at nanalangin. Ang sabi mo, “Kung ang bayang tinawag sa 
Aking Pangalan ay magsasama-samang manalangin, makikinig ako mula sa langit. ”Diyos, dalangin namin 
na maganap nawa ito ngayong gabi.“ 28 Ngayon, Ama, sa pagbasa namin ng Salita, walang 
makapagpapaliwanag Nito maliban sa Iyo; Ikaw ang tagapagpaliwanag ng

Sarili Mo, at dalangin namin na ipaliwanag Mo nawa sa amin ang mga bagay na babasahin namin 
ngayong gabi.. Sapagkat hiling namin ito sa Ngalan ni Jesus. Amen.

Ngayon, kung marami sa inyo ang nais maglista ng mga Kasulatang binabasa ng ministro… At nais 
kong gawin ninyo iyan ngayong gabi, kung nais n'yo, dumako tayo sa Efeso. 30 At nangungusap ako 
noong nakaraang Linggo tungkol sa Efeso, kung paanong ang Aklat ni Josue ay ang Efeso ng Lumang 
Tipan, at kung paanong iyon ang aklat ng katubusan. At may dalawang magkaibang bahagi ang 
katubusan: ang “paglabas” at ang “pagpasok.” Una, kailangan mong lumabas. 31 May mga taong nais 
nilang isama ang sanlibutan sa pagpasok nila; ngunit kailangan mong lumabas sa sanlibutan para ka 
makapasok kay Cristo. Kailangang mong lumabas sa di-paniniwala para ka makapasok sa 
pananampalataya. Walang dapat makahadlang sa iyong daraanan. Para totoong magkaroon ka ng tunay 
na pananampalataya, kailangan mong lubusang iwan ang lahat ng bagay na salungat sa Salita ng Diyos 
para ka makapasok sa pananampalataya. 32 At iyon ang Aklat ng mga Taga-Efeso ng Lumang Tipan: ang 
Josue. Kung saan, ikinatawan ni Moises ang kautusan, hindi iyon nakapagligtas ng sinuman, ngunit 
nagawa ito ng biyaya, at dito, ang, “Josue” ay kasing kahulugan ng Jesus, “Jehovang Tagapagligtas.” 33 
At ngayon, makikita nating dumating tayo sa isa na namang Mga Taga Efeso, isa na namang Efeso. Kung 
saan sa ating mga intelektuwal na mga denominasyon at iba pa, sampu ng lahat ng mga programa nating 
pangedukasyon ay humantong na sa—sa Jordan, kung gayon ay kailangan na naman nating magkaroon 
ng isang Efeso. Kailangan nating magkaroon ng exodo—upang “makalabas” tayo at “makapasok” para sa 
pag-agaw.

Ngayon, babasa tayo ngayong gabi sa ikalawang kabanata ng Mga Taga-Efeso. Sinasabi ko iyan 
upang mabuklat ninyo ang—ang tamang pahina, o para mabuklat ninyo ang tamang kabanata. At—at 
kayo'y binuhay niya nang kayo'y mga patay dahil sa inyong mga pagsalansang at mga kasalanan:

Na inyong nilakarannoong una ayon sa lakad ng sanlibutang ito, ayon sa pangulo ng mga 
kapangyarihan ng hangin, ng espiritu na ngayon ay gumagawa sa mga anak ng pagsuway; Sa gitna ng 
mga yaon, tayo rin naman, ng ibang panahon ay nangabubuhay ayon sa mga kahalayan ng ating laman, 
na ating ginagawa ang pita ng laman

at ng pagiisip, at tayo noo'y katutubong mga anak ng kagalitan, gaya naman ng mga iba:

Ngunit ang Diyos, palibahasa'y mayaman sa awa, dahil sa kaniyang malaking pagibig na kaniyang 
inibig sa atin,

Bagama't tayo'y mga patay dahil sa ating mga kasalanan, tayo'y binuhay na kalakip ni Cristo, At 
tayo'y ibinangong kalakip niya,… (o)… binuhay na kalakip ni Cristo, (sa pamamagitan ng biyaya kayo'y 
nangaligtas), at pinaupong kasama niya sa sangkalangitan, kay Cristo Jesus: 35 Nais kong humango mula 
riyan ng ilan, o nang bahagi ng talatang iyan, “Ngunit ang Diyos... Ang Diyos na Mayaman sa Awa.”

Nais kong pansinin n'yo rito ang propeta, ang apostol pala, si Pablo, na—na, kung paanong binanggit 
niya ito, kung paanong, “Binuhay Niya kayo, na mga dating patay. Binuhay Niya kayo na mga dating 
patay, patay sa kasalanan at mga pagsalansang, lumalakad sa mga bagay ng sanlibutan, sa pita ng 
laman, at binibigyang kasiyahan ang pita ng pag-iisip. Kaniya…” 37 Ano ba ang naging sanhi ng 
pagbabagong ito? Nakikita ba ninyo? At ano ang naging sanhi nitoat dati itong patay at ngayon ay 
nabigyang-buhay? Ang “binuhay” ay nangangahulugang “ginawang buhay.” May nangyaring pagbabago 
mula sa kamatayan tungo sa Buhay. Wala ng iba pa—wala nang iba pang maaaring maganap sa isang 
tao, na mas dadakila pa sa pagbabago niya mula sa kamatayan tungo sa Buhay. Ang isang tao, kung 
naghihingalo na siya, sa pisikal, at maaari siyang gumaling sa pisikal, napakadakilang bagay niyan, ngunit 
hindi pa rin kasing-dakila ng kapag dating patay siya sa espirituwal at binigyang-buhay siya ng Diyos 
tungo sa Buhay.

Ikaw noon, sa nakalipas na panahon, ay patay... Noon ay patay ka. Kahit nga ang marami sa inyo 
rito ngayong gabi, minsan, maaari kayong magbalik-tanaw at malalaman ninyong noon ay patay kayo. 
Ngunit ngayon, bakit hindi na kayo patay sa gabing ito na gaya noon? Karapat-dapat kang magkagayon 
dahil isa kang makasalanan, ngunit ang Diyos na mayaman sa awa. Iyon—iyon 'yon: Ang Diyos na 
mayaman. Lahat ng mga bagay na ito na dating tayo, ngunit ang Diyos. Iyan nga ang naging dahilan ng 
pagbabago: Ang Diyos na Mayaman sa Awa. 39 Oh, labis akong nagagalak gawa niyan, na mayaman Siya 
sa awa. Kung mayaman lang Siya sa salapi, kung mayaman lang Siya sa material, at mayaman nga Siya 
riyan, ngunit gayun pa man, ang pinakadakilang bagay ay ang pagiging mayaman Niya sa awa. O ano'ng 
dakilang salita niyan, kung paanong dati tayong patay.

At nagungusap tayo noong isang gabi kung papaanong kailangang mamatay ng binhi. At lahat ng 
mga bagay sa paligid ng punlang-binhi ng buhay ay hindi lamang kailangang mamatay, kundi mabulok. 
Kung hindi ito mabubulok, hindi ito maaaring mabuhay. At ang pagkabulok ay nangangahulugang 
“lubusang naglaho; tapos na.” At hangga't hindi tayo umaabot sa lugar na iyon na ang sarili nating mga 
ideya at ang sarili nating pag-iisip ay lubusang magmaliw at mabulok na palayo sa atin, saka pa lang 
mag-uumpisang mabuhay ang punlang-binhi ng buhay. 41 Ngayon, maaari tayong, maaari akong 
magsingit ng kaunting doktrina rito na hindi ko… Kung hindi ninyo paniwalaan ito, walang masama. Ayos 
lang iyon. Naniniwala kasi ako rito. Naniniwala ako na—na ang isang tao, kapag isinilang siya sa mundong 
ito, hindi ka maaaring maparito ng lingid sa paunang kaalaman ng Diyos, dahil Siya ay infinite at 
nalalaman Niya ang lahat ng bagay. At kapag ang munting sanggol ay isinilang sa mundo, may kung ano 
sa sanggol na iyon. Kung kailangan niyang magka-Buhay, may isang munting bagay sa kalooban niya, sa 
kalooban ng batang iyon, at hindi maglalaon ay magkakaroon siya ng kamulatan tungkol dito. Nasa 
kaniya na ang munting binhing iyon. Ngayon, kung kukunin n'yo… Malinaw na ipinahahayag iyan ng 
Kasulatan.

Ngayon, kung mayroon kang Buhay na Walang Hanggan sa gabing ito, kung mayroon tayong Buhay 
na Walang Hanggan, kung gayon ay noon pa man ay naroroon na tayo sapagkat isa lang ang anyo ng 
Buhay na Walang Hanggan. Noon pa man ay naroon na tayo. At ang dahilan ay sapagkat bahagi tayo ng 
Diyos. At ang Diyos lang ang bukod tanging Walang Hanggan. 43 At gaya ni Melquisedec na tumanggap 
ng ikapu kay Abraham, at inilaan iyon sa Kaniyang apo sa tuhod, si Levi, na noon ay nasa sinapupunan 
pa lamang ni Abraham; nagbayad siya ng ikapu, sapagkat nasa sinapupunan pa siya ni Abraham ng 
makatagpo niya si Melquisedec. Nais kong mangusap tungkol diyan doon sa kabilang lugar, isang umaga: 
Sino nga ba Itong si Melquisedec? Ngayon, pansinin n'yo iyan. Noon pa man, alam na ng Diyos na 
darating ang batang lalaking iyon. Alam Niya ang lahat ng bagay. 44 Ngayon, bahagi tayo ng Diyos. Noon 
pa man ay gayon ka na. Hindi mo ito maalala sapagkat isa ka lamang katangian na nasa loob ng Diyos. 
Naroon ka lang sa Kaniyang kaisipan. Ang pangalan mo, kung nakasulat iyon sa Aklat ng Buhay, itinala na 
iyon doon, bago pa itatag ang sanlibutan. Alam na Niya kung ano ka.

Sinasabi ko lang ito, hindi para maghalo ng doktrina, kundi para lang linawin ito, nang sa gayon ay 
makakawala tayo sa pangamba at pagkatakot na ito: hindi mo alam kung sino ka. Hindi ka magiging, 
kundi anak ka na ng

Diyos ngayon. Kita n'yo, noon pa man ay mga anak na kayo ng Diyos. Kita n'yo? 46 Sapagkat noong 
nasa isipan ka ng Diyos sa pasimula, naroon ka na noon, mayroon kang isang bahagi, ang buhay na nasa 
iyo ngayon, ay nasa Diyos na bago pa mgakaroon… Buweno, nang ikaw ay—bago ka pa man maging 
material dito sa ibabaw ng lupa, bago pa man magkaroon ng anumang bagay, maliban sa Diyos, isa ka sa 
Kaniyang mga katangian. Alam Niya kung ano ang magiging pangalan mo. Alam Niya kung ano'ng magiging 
kulay ng buhok mo. Alam Niya ang lahat ng tungkol sa iyo. Ang nangyari lang, nang ikaw, palibhasa'y 
makasalanan ka pa noon…

Marami sa inyo ang—ang maaaring makiisa sa akin sa kaisipang ito. Noong ika'y bata pang lalaki o 
babae, naglalakad-lakad ka at may mga bagaybagay na sadyang, hindi iyon pinapansin ng ibang bata, 
ngunit para bang may kung anong sumisigaw sa kalooban mo. Alam mong mayroon Diyos sa kung saan, 
kahit nga makasalanan ka pa noon. Naaalala ba ninyo iyon? Tiyak nga. Ngayon, ano nga ba iyon? Iyon 
ang munting anyo ng Buhay na nasa iyo na noon pa man. 48 At makalipas ang ilang panahon ay narinig 
mo ang Ebanghelyo. Marahil ay nagsimba ka; namili ka ng ganito at ganoon at nagpalipat-lipat ka ng 
denominasyon. Ngunit isang araw, dahil bahagi ka ng Diyos, kailangang maging bahagi ka ng Salita. At 
nang marinig mo ang Salita, noon mo nalaman kung saan ka nagmula, noon mo nalaman kung ano ang 
Katotohanan. Noon pa man ay gayon ka na, ang binhi ay nasa iyo na noon pa man. Nakita ng Salita ang 
Salitang nasa iyo, na naroon na bago pa itatag ang sanlibutan, nakita mo ang Salita at lumapit ka Rito.

Tulad ito ng aking maikling kuwento tungkol sa agila, kung paanong ang munting agila ay napisa sa 
pugad ng isang inahing manok. At nakisama ang munting nilalang sa mga manok, siya, pagputak ng 
inahin, hindi niya maunawaan ang pagputak niya. At ang mga sisiw, ang pagkain nila roon sa kamaligan, 
hin—hindi niya maunawaan kung paano nila iyon nagagawa. Ngunit may kung anong bagay sa kaniya na 
para bang ibang-iba sa mga kasama niyang manok, sapagkat simula't sapul ay agila naman talaga siya. 
Tama. Isang araw ay hinanap siya ng kaniyang ina, at nang marinig  niya  ang  sigaw ng  agila,  ibang-iba

iyon sa pagputak ng manok. 50 At ganiyan ang nangyayari sa bawat mananampalatayang isinilang na 
muli. Maaaring mapakinggan mo ang lahat ng uri ng teolohiya sampu ng lahat ng kamaliang gawa ng tao; 
ngunit kapag kumislap ang Salitang iyan, may kung anong kumakapit sa iyo, lalapitan mo Ito. “Dati kang 
patay sa kasalanan; binuhay Niya ang buhay na iyon.” Dapat ay mayroon munang buhay doon na

dapat buhayin. Ang Diyos, dahil sa Kaniyang paunang kaalaman, alam Niya ang lahat ng bagay. At 
nakatalaga tayo upang maging anak na lalaki at babae ng Diyos. “Kayo na dating patay dahil sa 
kasalanan at mga pagsalansang, na siya nating nilakaran noong lumipas na panahon, ngunit ngayo'y 
binuhay Niya tayo.”

Tingnan n'yo si Pablo, noong isa pa siyang dakilang teologo. Ngunit nang makaharap niya ang Salita, 
si Jesus, bigla iyong nabuhay. Kaagad siyang nagkabuhay sapagkat nakatalaga siya upang magkagayon. 
Ang… Bahagi siya ng Salita; at nang makita ng Salita ang Salita, iyon ang kaniyang kalikasan. Lahat ng 
pagputak ng mga inahin sa mga simbahang orthodox ay hindi nakaapekto sa kaniya; nakita na niya ang 
Salita. Bahagi niya Iyon. Isa siyang agila. Hindi siya manok; nagkataon lang na magkakasama sila sa loob 
ng kamaligan. Ngunit agila talaga siya simula't sapol.

May narinig akong kahawig na kuwento, sana naman ay hindi ito maging kalapastanganan sa 
pandinig, tungkol naman ito sa munting itik na napisa rin sa pugad ng isang inahing manok minsan. Hindi 
siya makaunawa. Nakakatawa ang hitsura ng munting nilalang na iyon, kakaiba siya, at hindi niya 
maunawaan ang alikabok at lahat. Naglalaro sila sa kamaligan. Ngunit isang araw, inakay ng matandang 
inahing manok ang kaniyang mga inakay palabas ng kamaligan, at naamoy niya ang tubig. Aba, kaagad 
siyang sumibad patungo sa tubig na iyon. Bakit? Noon lang siya nakarating sa isang sapa. Ngunit isa 
siyang itik simula't sapul. Ang kailangan lang mangyari sa kaniya ay magkaroon siya ng kamalayan sa 
kaniyang sarili. 53 Ganiyan din ang mananampalataya. May kung ano sa kaniyang kalooban, na kapag 
nakaharap niya ang Diyos, nagkakamalay siya. Nasa kaniya ang binhing iyon at binigyang-buhay iyon. 
Naku, tama iyon, at lumilipad siya palayo sa mga bagay ng sanlibutan. Nagmimistulang patay ang mga 
bagay na ion sa kaniya. Naku, naaalala ko, lahat tayo ay may nakaraang buhay sa mga bagay na iyon ng 
sanlibutan. Ngunit sa sandaling mahawakan natin ang tunay na Bagay, isang bagay na nagbigay ng 
buhay sa atin, isang munting binhing nagka-Buhay, nang magkagayo'y ang lahat ng bagay ng sanlibutan 
ay dagling nabulok. Nawala na ang pagnanasa natin dito.

“Ang sinumang ipinanganak ng Diyos ay hindi na nagkakasala. Ang nananambahan kapag minsan nang 
nalinis ay hindi na nag-iisip ng kasalanan, wala nang pagnanasang magkasala.” Tapos na ang tanong 
tungkol sa kasalanan. Nagiging bahagi ka ng Diyos kay Cristo. Namatay si Cristo upang tubusin ka. 55 
Ngayon, isipin n'yo na lang kung saan tayo nasadlak kung hindi dahil sa Diyos. Ngunit ang Diyos, dahil sa 
yaman ng Kaniyang awa, kung paanong

23

tinubos Niya tayo ngayong gabi. Nasaan na kaya tayo ngayong gabi kung hindi naawa ang Diyos sa 
atin? 56 Minsan ay naging napakamakasalanan ng sanlibutan, na ang tao ang naging dahilan upang 
dumating ang kabulukan sa balat ng lupa hanggang sa napighati ang Diyos kung bakit pa Niya ginawa 
ang tao. Ang buong ulo ay isang nagnanaknak na sugat, maging ang buong katawan, at napighati ang 
Diyos na ginawa pa Niya ang tao. Kaya't ang sabi Niya, “Lilipulin Ko ang mga taong Aking nilikha.” 
Wawasakin Niya sila dahil wala na silang ibang ginagawa kundi puro kabulukan. 57 At dapat sana'y 
napahamak na ang buong sangkatauhan sa pagkakataong iyon, ngunit ang Diyos, palibhasa'y mayaman 
sa awa, hindi Siya pumayag na madamay ang mga taong inosente sa pagkapahamak ng mga taong 
nagkasala. At humayo Siya at naglaan Siya ng daan para sa mga nais magsipasok, na nais gumawa ng 
tama. Naglaan Siya ng awa para sa mga nagnanais ng awa, at naghanda Siya ng daong. Sa ibang 
pananalita, naglagay Siya ng ilang bagwis sa Kaniyang mga agila, upang magawa nilang lampasan ang 
kahatulan, at hindi sila malunod na kasama ng mga manok. Ngunit gu— gumawa Siya ng daan ng 
pagtakas sa mga kaarawan ni Noe. Ito ang nagbunsod sa Kaniya upang gawin iyon, upang maglaan Siya 
niyon, dahil mayaman Siya sa awa.

Ngunit matapos Niyang maglaan ng daan para sa mga tao, at kung tatanggihan nila ito… Ngayon, 
ang dahilan kung bakit tinatanggihan nila ito ay sapagkat walang anuman sa kalooban nila na tatanggap 
nito. Wala roong tatanggap. Madalas sabihin ng ina ko noon, “Hindi ka maaaring kumuha ng dugo sa 
singkamas, dahil walang dugo sa singkamas.” Kaya't kung walang anyo ng Buhay doon sa loob na 
tatanggap Dito, hindi Ito maaaring tanggapin. 59 Iyan ang dahilan kung bakit nagawang tingnan ng mga 
Fariseo si Jesus nang mukhaan at tawagin Siyang Beelzebub, sapagkat walang anuman sa kalooban nila 
na maaaring tumanggap sa Kaniya. “Ngunit ang lahat na ipinagkaloob sa Akin ng Ama, ” ang sabi Niya, 
“ay magsisilapit sa Akin.” May—may paraan upang maipakita ito.

24

Maaari kang makipag-usap, kung minsan, sa mga tao sa mga lansangan, kausapin mo sila tungkol sa 
Panginoon; Pagtatawanan lang nila kayo. Buweno, kailangan nating gawin ito. Ngunit pakinggan ninyo, 
“Walang sinumang makalalapit sa Akin, malibang palapitin muna siya sa Akin ng Aking Ama.” Ang Diyos 
ang dapat magpalapit. Kailangang mayroon doong Buhay. “At lahat ng ipinagkaloob sa Akin, ay 
magsisilapit sa Akin.”

Gumawa Siya ng probisyon sa mga taong nais matubos. Gumawa Siya ng probisyon sa mga taong 
nais gumaling. At dahil ginawa Niya ito, ipinakikita nito na mayaman Siya sa awa, at noon pa ma'y lagi na 
Siyang mayaman sa awa. Dapat nga itong tanggapin, kung tatanggihan mo ito, wala nang natitira kundi 
kahatulan, sapagkat kailangang hatulan ang kasalanan. 62 Si Faraon, nang lumusong siya sa—sa tubig 
bilang isang manggagaya, dahil inakala niyang makatatawid siyang kagaya ni Moises… Si Moises at ang 
kaniyang hukbo, at si Faraon at ang kaniyang hukbo, tila baga, dapat sana'y pareho silang napahamak sa 
karagatan. Ngunit ang Diyos na mayaman sa awa ay gumawa ng daan upang makatakas ang mga anak 
ng Hebreo (Bakit?), sapagkat sumusunod sila sa hanay ng pagtupad sa tungkulin; sumusunod sila sa 
Salita. 63 Ngayon, iyan lamang ang tanging daan upang makakuha ng awa, ang sumunod sa mg autos na 
ipinagkaloob ng Diyos sa atin upang sundin. Iyan lamang ang paraan upang makapagpakita Siya ng awa, 
kung susundin natin ang ipinag-uutos Niya.

Gaya ng nangyaring maikling debate hindi pa katagalan sa pagitan ko at ng isang ministrong nagsabi 
na umano'y nagtuturo raw ako ng katuruang apostoliko sa araw na ito. Wari ko ay isinalaysay ko iyon isa 
o dalawang gabi na ang nakakaraan, kung paanong sinabi niya, “Iginigiit mo sa panahong ito, ang isang 
katuruang apostoliko.” Ang sabi niya, “Lumipas na ang kapanahunang apostoliko kasabay ng paglipas ng 
mga apostol.” At tinanong ko siya, “Buweno, naniniwala ka ba sa Salita?” Ang sabi niya, “Oo.” 65 Ang 
sabi ko, “Ayon sa Apocalipsis 22:18, 'Ang sinumang magbawas ng isa mang Salita mula rito, o kaya'y 
magdagdag na isa mang Salita Rito... hindi dalawang Salita, isang Salita lamang, kung magbabawas ng 
isa mang Salita... Ang sabi niya, ”Naniniwala ako riyan.“ 66 Ang sabi ko, ”Kung gayon ay maipapakita ko 
sa iyo kung saan ipinangkaloob ang kapanahunan ng mga apostol, ipinagkaloob ang mga apostolikong 
pagpapala sa iglesia; ngayon sabihin mo naman sa akin kung saan ito inalis ng Diyos sa iglesia, sa 
pamamagitan ng Salita. Hindi mo magagawa; wala iyan diyan.“ Ang sabi ko, ”Ngayon, alalahanin n'yo, na 
si Pedro, sa araw ng Pentecostes, siya ang—ang nagpakilala ng panahon ng mga apostol. At inutusan 
niya silang lahat na, “Magsisi, at magpabautismo sa Pangalan ni Jesus Cristo para sa ikapagpapatawad 
ng mga kasalanan, at tatanggapin ninyo ang kaloob ng Espiritu Santo. Sapagkat ang pangako ay sa

inyo, at sa inyong mga anak, at sa mga nasa malayo, gaano man karami ang tawagin ng Panginoon 
nating Diyos.“

Ngayon, kung gusto ninyong makinig sa pagputak ng kung sinong maka-denominasyong inahin, at 
mamuhay kayong muli roon sa mga bagay ng sanlibutan, kung gayo'y nagpapakita lang iyan ng na 
mayroong mali. Sapagkat iyan ang Salita. “Ang sinumang nagnanais ay makalalapit.” At kung mayroon 
kang nasa, dapat kang lumapit, ngunit kung wala kang nasa, kung gayon ay nasa malungkot kang 
kalagayan. Ngunit kung mayroon kang pagnanasang lumapit, lumapit ka at sundin mo ang pormula ng 
Diyos. 68 At hindi Siya nabibigong tumupad sa Kaniyang pangako. Mula pa sa aking pagkabata, at 
ngayon ay matanda na ako; hindi ko pa nakitang nabigo Siya sa Kaniyang Salita. Sapagkat magagawa 
NIya ang anumang bagay maliban sa mabigo. Hindi Siya maaaring mabigo. Hindi Siya maaaring mabigo. 
Imposibleng mabigo ang Diyos, at manatili pa rin Siyang Diyos. Kailangan Niyang hindi mabigo, para 
manatili Siyang Diyos.

Ngayon, nagtangkang gumaya ng hukbo ni Faraon, sapagkat hindi sila tinawag at wala sa kanila ang 
Buhay na iyon. Papasok doon sa… Hindi kay Faraon ibinigay ang pangako. Hindi sa kaniya ibinigay ang 
pangako para sa lupang pangako. 70 At ang isang manggagaya, na magpupumilit na sumunod sa isang 
tunay na mananampalatayang tinawag para sa bagay na ito, gagawin lang niya itong isang 
katatawanan. Iyan ang nangyayari sa ating sistema ng relihiyon sa araw na ito. Napakaraming tao ang 
nagpipilit magsigaya sa Espiritu Santo, napakaraming tao ang nagpipilit magsigaya sa bautismo, 
napakaraming tao ang pilit na nanggagaya ng kapanahunan ng mga apostol. Para lang ito sa mga 
mananampalataya at para lang ito sa kanila. Gumawa na ang Diyos ng daan, mayaman Siya sa awa, 
upang ang Kaniyang mga anak ay hindi mapahamak. Gumawa Siya ng daan para sa kanila. 71 Ngayon, si 
Faraon, sa pagpupumilit niyang sumunod, nalunod tuloy siya sa tubig na siyang nagligtas kay Moises at 
sa kaniyang lupon. Ngayon, hindi nalunod si Moises, dahil mayaman ang Diyos sa awa sa mga 
nagsisisunod sa Kaniyang inilaang daan. Amen. 72 Nakikita ba ninyo kung ano ang ibig kong sabihin? Na 
sa gabing ito, ang mga taong hindi naniniwala sa pagpapagaling ng Diyos, ang mga taong hindi 
naniniwala sa bautismo ng Espiritu Santo, paano kaya sila makatatanggap ng anuman? Mayaman ang 
Diyos sa awa sa mga nais sumunod sa Kaniya; hindi sa isang kredo, kundi sa Diyos.

Ang Diyos ay ang Salita; Ito'y nagkatawang tao ang tumahang kasama natin, ngayon, upang 
magawa Niyang palabasin ang iba pang mga katangian ng Diyos. Ang katawan, si Jesus, ay ang katawan 
ng Diyos, isang katangian. Nakita Siya ni Moises nang nagdaan Siya, ang Kaniyang likuran; walang taong 
nakakita ng Kaniyang mukha. Ngunit ngayon ay nakikita na natin Siya, namamasdan na natin Siya, nakita 
natin Siya bilang isang Hain. Ngayon, kita n'yo, isa Siyang katangian ng Diyos, na naipamamalas, ang 
Salita. Iyon nga Siya. 74 At kung ang isang mananampalataya ay lalapit sa Diyos, nagmimistula siyang 
katangian ng Salita ng Diyos; sanay siyang magpamalas ng Salitang ipinangako para sa araw na iyon. 
Kita n'yo? Tama iyan. Ang Diyos na mayaman sa awa, hindi Niya tayo iniwang walang patotoo. Mayaman 
Siya sa awa.

Makikita nating naging maawain ang Diyos kay Moises doon sa dagat na patay—doon pala sa Dagat 
na Pula. At sinabi Niya rito sa Exodo 19:4, ang sabi Niya, “Dinala Ko kayo sa mga bagwis ng agila, dinala 
Ko kayo sa Aking Sarili. Dinala Ko sila sa mga bagwis ng agila, at dinala Ko kayo sa Aking Sarili.” Mayroon 
pang ibang tao sa gitna ng karagatang iyon, pilit na nanggagaya. Ngunit ano? “Dinala Niya sila sa mga 
bagwis ng agila.” 76 Ngayon, laging hinahambing ng Diyos ang Kaniyang mga propeta sa mga agila. At 
ano iyon? Si Moises ang mensahero Niya noon. At sumusunod sila kay Moises, at iyon ang mga bagwis ng 
agilang nagdala sa kanila, sapagkat dala-dala niya ang mensahe ng Diyos. At sinundan iyon ng mga tao. 
Sinusunod nila ang Diyos habang sinusunod nila si Moises na siyang maydala ng mensahe ng kaligtasan. 
At ayon sa Biblia, “Siya—hindi sila nadamay sa pagkapahamak ng mga hindi nagsisampalataya.” Pagkat 
naging mayaman sa awa ang Diyos sa kanila, dahil nagsitupad sila sa Kaniyang utos. Nais nang Diyos na 
tuparin natin ang Kaniyang mga utos.

Maaari rin natin itong sabihin tungkol kina Kore at Datan sampu ng kanilang pangkat ng mga taong 
hindi sumasampalataya, na nagsikap na manggaya. Sinubukan nilang mag—magsingit ng isang bagay sa 
palatuntunan ng Diyos. Ayaw nila ng palatuntunang isang tao lang ang nagagamit. Ayaw nila noon. 
Kailangan nilang gumawa ng isang bagay. Ang sabi ni Kore, “Aba, hindi lang ikaw ang banal, Moises. Kung 
umasta ka ay parang ikaw lang ang nag-iisang pampang sa—o nag-iisang bato pala, sa pangpang.” At 
ang sabi pa, “Hi—hindi mo dapat ginagawa iyan. At marami pang ibang kalalakihan dito.”

At alam ni Moises na itatawid niya ang mga anak na iyon papasok sa lupang pangako, sapagkat sa 
kaniya ibinigay ang pangako. At kailangan niya silang dalhin sa lupang pangako.

At ngayon, naririto ang Espiritu Santo upang ibindika ang Salita ng Diyos, at iyan ang bagwis ng 
agilang dapat nating sakyan, hindi ang kung anong teolohiyang gawa ng tao. Bagkus ay kailangan nating 
sumakay sa mga bagwis ng agila, patungo sa lupang pangako. 80 At heto't nagtitipon sila ng isang lupon 
ng mga manok doon, iyon ang akala ni Kore, alam n'yo, na maaari niyang lapitan, at gaya-gayahin niya 
ito,ang agila. At nang gawin nila iyon, ang sabi ng Diyos, “Ihiwalay ninyo ang sarili ninyo sa kanila,” at 
nilulon Niya ang sanlibutan. Kamuntik na NIyang lulunin ang kabubuuan nito, ang buong nilalang, ngunit 
mayaman ang Diyos sa awa sa mga taong nagsisikap sumunod sa Kaniyang Salita. Sa tuwina, mayaman 
ang Diyos sa awa. Marami sa kanila ang pumanig kay Moises, at pinabuka ng Diyos ang lupa at nilulon 
nito ang mga hindi sumasampalataya. Siya, ang—ang hindi sumasampalataya ay mapapahamak sa 
tuwina.

Yaong mga hindi nagsisampalataya, bagama't nagsilabas sila at sumama sila sa paglalakad sa loob ng 
ilang panahon, ngunit, sila—ang sabi ni Jesus, “Sila, bawat isa sa kanila ay napahamak.” At ang ibig 
sabihin ng napahamak ay “anihilasyon.” Patay sila. Isipin lang inyo sila. Nagsilabas sila, nakita nila ang 
mga himala ng Diyos, nakita nila ang dakilang kamay ng Diyos, nasiyahan sila sa mana; at lumabas sila 
roon, pagkatapos ay nakinig sila sa isang lalaking nagngangalang Balaam, na nagliko ng daan ng Diyos sa 
pamamagitan ng aral niya na taliwas sa Salita, “Magkakapatid tayong lahat, kaya't magsama-sama na 
lang tayong lahat.” 82 Isa na naman iyang sistemang Balaam na lumilitaw ngayon, “Magsama-sama 
tayong lahat.” Hindi iyan gagana. Lumakad tayong kasama ng Agila, si Jehovang Agila. Kayo'y mga agila. 
83 Tatatlo lang ang naligtas sa bong lupong iyon; sina Moises, Caleb at Josue. Ang lahat ng iba sa kanila 
ay napahamak sa ilang; iyan ang sbai ni Jesus sa ika-6 na kabanata ng San Juan. Ang Diyos sa Kaniyang 
biyaya, hindi Siya pumayag na mapahamak sila, sapagkat—kasama ng mga hindi mananampalataya. 
Namatay silang lahat doon sa ilang, at patay na sila. Iniligtas ng Diyos si Moises sampu ng mga 
mananampalatayang agila, sapagkat may paggalang sila sa Kaniyang Salita.

At sa araw na ito, kaibigan, ang tanging paraan upang malugod ang Diyos sa atin, mayaman ang 
Diyos sa awa sa araw na ito, ngunit kailangan
34

nating igalang kung ano ang sinabi Niya tungkol dito. Hindi mo maaaring tanggapin ang sinabi ng iba. 
Kailangang ang tanggapin mo ay kung ano ang sinabi ng Diyos. Ang sabi Niya, “Ang salita ng lahat ng tao 
ay kasinungalingan, at ang sa Akin ay katotohanan.” 85 Sa araw na ito, ang sabi sa atin sa iba't-ibang 
dako, ang kailangan lang daw gawin, ay ang sumapi sa isang iglesia, magkaroon ng isang kredo, o 
anumang tulad nito; o kaya'y umusal ng isang panalangin o kaya nama'y ipalista mo ang pangalan mo sa 
aklat, o kaya nama'y magpawisik o magpabautismo sa isang kaparaanan, o anumang tulad nito. Iyan lang 
ang kailangan mong gawin. Ngunit mali iyan. 86 Para ka maging isang agila ng Diyos, kailangan mong 
sundan ang Salita araw-araw. Kailangan kang patuloy na manginain sa Salita.

Ngayon, makikita natin sila, pagkatapos ng panahong ito, muli na naman silang nagbubulung-
bulungan, nanghihina sa pananampalataya, matapos silang pakitaan ng Diyos ng awa. At makikita nating 
nagrereklamo sila laban sa Diyos, at nang mangyari iyon, nangamatay sila sa kagat ng ahas. Buweno, 
dapat lang na mangyari iyon sa kanila. Tunay ngang dapat lang na mangyari iyon sa kanila. Ang sinumang 
magkakamali sa Salita ng Diyos at gagawa ng mga bagay na ito na ginawa nila, dapat lang silang 
mamatay. Bawat isa sa kanila ay naghangad—dapat lang na mamatay sa ilang. 88 Ngunit nang lumala na 
nang husto ang karamdaman nila na kahit si Doktor Moises o sinuman sa kanila ay wala nang magawa, at 
libo-libo ang nangamamatay sa kanila, ngunit ang Diyos palibhasa'y mayaman sa awa,  gumawa Siya  ng

daan ng pagtakas sa mga nagsisisampalataya sa Kaniya. Gumawa Siya ng pangontra laban dito sa 
pamamagitan ng pagtitirik ng isang tansong ahas. Ang Diyos sa Kaniyang mayamang… Gumawa ng daan 
ng pagtakas ang Diyos upang ang mga anak niyang nagsisisampalataya ay magsigaling. 89 Interesado 
ang Diyos sa anumang bagay na mali, anumang bagay na iyong sasalihan. Sa lahat ng kalakaran ng 
buhay, interesado ang Diyos sa iyo. Anak ka Niya, at mayaman Siya sa awa. Nais niyang gumawa para 
sa iyo.

Nang huli ay nagkasala ang mga tao dahil kinuha nila ang bagay ding iyon, na ginawa ng Diyos na 
pangligtas sa kanila, ang tansong ahas, na kumatawan sa kasalanang nahatulan na, at inidolo nila ang 
kaloob na iyon. At muli silang nagkasala. “Hindi ibabahagi ng Diyos ang Kaniyang kaluwalhatian sa 
kaninuman.” Kaya't hindi tayo maaaring magkaroon ng dalawa, tatlo, apat na Diyos. Isa lang ang Diyos. 
Hindi Niya ibabahagi ang kaluwalhatian Niya sa kahit anumang bagay. Siya ay Diyos, nag-iisa lang

Siya (Kita n'yo?), kung paanong maraming diyos ang mga hiteno. Iisa ang ating Diyos, at hindi NIya 
ibabahagi ang kaluwalhatian Niya sa iba; at hindi rin Siya papaya na may lumabas na anumang diyus-
diyosan sa Kaniyang harapan. Kahit pa nga gumawa Siya ng pakikipagkasundo para sa mga tao, at Salita 
iyon ng Diyos, tumpak iyon; ngunit nang simulan nila iyong gawing diyus-diyosan, doon sila 
nagkaproblema.

Ngayon, ganiyan din, sa palagay ko, ang nangyari sa ating mga kapanahunan ng iglesia. Nagsugo 
ang Diyos sa atin ng Mensahe ni Martin Luther, kalakip ang kaniyang mensahe, si John Wesley, ang 
mensaheng Pentecostal, ngunit ano ang ginawa natin dito? Gaya rin ng ginawa nila sa tansong ahas; 
ginawa na natin itong diyus-diyosan, “Kasapi ako nito, at kasapi ako niyan.” Kita mo, kasapi ka ng isang 
bagay na walang taglay na katapatang may kaugnayan sa tunay na makadiyos na pagsamba sa Salita. 
92 Ano'ng nangyari? Ang Biblia... Ang sabi sa atin ng Biblia ay kinuha ng propeta ang idolong iyon at 
winasak niya iyon. Aleluia. 93 Ang kailangan natin sa eksena ngayon ay isang propetang wawasak sa 
diyus-diyosan ng mga denominasyon, na nag-aakalang mapapalangit sila dahil kabilang sila sa kung 
ano'ng kredo o sa isang denominasyon: kailangan itong was akin at sunugin, itapon. Ang Diyos ay puspos 
ng awa. Mayaman Siya sa awa. Sa araw na kung kailan lahat dapat tayo ay nasadlak na sa kaguluhan 
ng kadiliman doon sa labas, ngunit ang Diyos palibhasa'y mayaman sa awa, isinugo Niya sa atin ang 
tunay at totoong Espiritu Santo kalakip ang Sarili Niyang pagpapaliwanag Nito, dito mismo sa gusaling ito 
gabi-gabi. Ang Diyos na mayaman sa Kaniyang awa, nasumpungan natin Siyang kahangahanga. Opo. 94 
Ngayon, ang tanging naisip nilang gawin ay ang magtungo sa ahas na ito, o sa munting bagay na ito na 
ginawa ng Diyos doon, ipinagawa Niya iyon kay Moises at isinabit iyon sa isang poste, at maaari silang 
gumaling ng walang anumang katapatan. Tumayo lang sila at tiningnan nila iyon. At sinimulan nila iyong 
sambahin, at nagsugo ang Diyos ng propeta at winasak niya iyon.

Ngayon, lahat ng tumangging tumingin sa ahas na iyon sa ilang, napahamak sila. Ngayon, gumagawa 
ang Diyos ng daan, ngunit kung tatanggi kang tumingin, kung uupo ka lang doon sa kabilang panig ng 
kalsada, kung manghahawakan ka sa kung anung kredo, at tatanggi kang tumingin ng tuwiran sa Salita 
upang malaman mo kung tama ka nga ba ito o hindi; lahat ng hindi tumingin, ay napahamak. At ang 
Diyos ay Diyos na hindi nagbabago. At lahat ng hindi tumingin ay napahamak. Ganito rin ngayon, pareho 
rin.

At nung huli ay nagkasala ang mga tao, gaya ng laging nangyayari, at ginawa nila iyong isang—isang 
diyus-diyosan, ginawa nila iyong i—i— isang—kumukuha—nagsisikap na kumuha ng kagalingan ng walang 
katapatan, at kabilang sila sa kung ano, at ganiyan ang ginagawa natin sa araw na ito. At ngayon ay 
nakita natin kung gayon, ang kaibahan pala nito ay ang Diyos… 97 Isa iyong mabuting pakikipagkasundo, 
isang mabuting tanda para sa panahong iyon. Mabuti iyon nung panahong iyon. Ngunit para lamang iyon 
sa panahong iyon, sa paglalakbay na iyon. Doon lang iyon gagana, sa paglalakbay na iyon.

At ang mensaheng dinala ni Martin Luther tungkol sa pag-aaring ganap ay mabuti sa kapanahunan ni 
Luther. Hanggang doon lang iyon. Naging mabuti ang pagpapakabanal sa Kapanahunan ni Wesley. 
Hanggang doon lang iyon. 99 Pagkatapos ay dumating tayo sa kapanahunang Pentecostal. At ang 
pagsasauli ng mga kaloob ay napakabuting bagay; mabuti iyon sa kapanahunang iyon; ngunit lampas na 
tayo riyan ngayon. Lampas na tayo riyan, kasing tiyak ng katotohonang mayroong mundo. 100 Kailangan 
nating lampas an ang bagay na ito, sapagkat ganito rin ang ginawa natin dito, gaya rin ng ginawa nila 
noon:ginawa na natin itong isang diyus-diyosan. “Kabilang ako sa ganitong orden. Kabilang ako sa 
ganiyang orden.” 101 Magsusugo ang Diyos ng isang tao na babasag sa bagay na iyan, at dudurog 
diyan, at magpapatunay sa Kaniyang Salita, sa buong Salita. Pansinin n'yo. Purihin ang Diyos. Ngayon, 
alam nating totoo iyan. Ang Diyos ay mayaman sa awa.

At nang was akin iyon ng propeta, walang naiwan sa kanilang anumang tanda ng pagpapagaling, ng 
pakikipagkasundo, sapagkat wasak na ang diyus-diyosan nila. Ngunit ang Diyos, palibhasa'y mayaman sa 
awa, muli Siyag gumawa ng isa pa. At ano ang ginawa Niya? Binulabog Niya ang tubig na naroon sa 
templo, at marami ang nagsidating at nagsigaling sa pamamagitan ng paglusong sa tubig. Nagpunta si 
Jesus  sa  tangkeng  ito  at  may  nakita  Siya  roong  isang  lalaki  na  ilang  taon  nang  nakaratay  doon,

naghihintay sa pagkabulabog ng tubig. Kita n'yo, ang Diyos ay mayaman sa awa. Bagama't sinamba na 
nila ang bagay na iyon, bagama't kinailangang wasakin iyon ng propeta, gumawang muli ang Diyos ng isa 
pang daan para sa kanila pagkat mayaman Siya sa awa. Nais Niyang gumaling sila, at gumawa Siya ng 
daan para magsigaling sila.

Ngayon, nagpatuloy iyon, lalo pang sumama ng sumama ang sanlibutan sa paglipas ng panahon. At 
nung huli ay naging napakasama na ng sanlibutan na dapat sana'y winasak na ito ng Diyos, ang sabi Niya 
sa Malakias 4, “Baka Ako ay dumating at hampasin Ko ang lupa ng sumpa.” Maaari Niyang gawin iyon; 
kaya lang ay may tanong.

Ngunit ang Diyos, palibhasa'y mayaman sa awa, nagsugo Siya ng isang Tagapagligtas, si Jesus 
Cristo. Isinugo Niya si Jesus upang maging kapuwa Tagapagligtas at Tagapagpagaling. Sapagkat ang sabi 
Niya, “Kung paanong itinaas ni Moises ang tansong ahas sa ilang, maitataas din ang Anak ng tao,” sa 
gayunding layunin. Siya, ang Pampalubag-loob, iyan ang inaangkin natin, walang iba kundi ang 
pampalubag-loob. Kung ano ang binili ni Jesus sa pamamagitan ng Kaniyang Dugo, iyan ang inaangkin 
natin. At ang sabi ng Biblia, “Siya'y nasugatan dahil sa ating mga pagsalangsang : Siya'y binugbog dahil 
sa ating mga kalikuan; ang parusa ng ating kapayapaan ay naatang sa Kaniya; at sa Kaniyang mga latay 
ay nagsigaling tayong lahat.” Iyan ang maaari nating angkinin, sapagkat iyan ang pampalubag-loob, na 
ngayon ay tinatayuan natin, iniutos para sa atin. Ang Diyos na mayaman sa awa. 105 Ito ay isang 
walang hanggang pakikipagkasundo, sapagkat Siya mismo ang naparito. Ang Diyos mismo ang naparito sa 
anyo ng isang katawang makasalanan upang gumawa Siya ng—ng isang walang hanggang 
pakikipagkasundo; at nagdusa Siya sa laman, at gumawa Siya ng pakikipagkasundo; at muli Siyang 
nagbalik sa anyo ng Espiritu Santo, upang patunayan ang pakikipagkasundong iyon. Kung saan ay 
walang tansong ahas o binulabog na tubig na makagagawa nito; lahat ng iyon ay tumuturo sa isang 
sakdal na Pakikipagkasundo. Ang Diyos na mayaman sa awa ang may gawa nito.

Ngayon, sa araw na ito, dahil ito ang araw na kinabubuhayan natin, natalakay na natin ang mga 
kapanahunang ito ng iglesia at lahat na lang ng bagay ay ipinaliwanag na natin upang pamalian iyan. Ang 
mga teologo natin sa araw na ito, naiwala na nila ng malayo ang panig na iyan. Ipinaliliwanag nila iyan at 
sinasabi nilang para iyan sa ibang panahon, sa ibang kapanahunan, sa ibang kung ano, matagal na 
matagal nang panahon ang nakalipas. At halos ay naiwala na ng lubusan ang pagpapagaling ng Diyos, 
bibihira na ang naniniwala rito. Pinagtawanan nila ito. Hindi pa lalampas sa dalawampung taon ang 
nakalipas ay pinagtatawanan nila Ito. Ang mga Pentecostal ay nagsiiwas na rito. Sila ang nagsimula nito 
noong unang panahon, ngunit lumayo na sila rito.

Tingnan n'yo kung ano'ng ginawa nila. Ngayon, nagwawala na sila sa kanilang pagiging 
denominasyon, nag-uunahan silang magsigawa ng mga kredo at iba pa. Malibang, sa halip na tanggapin 
nila ang Liwanag, sa pagdating ng Liwanag, nagsipagtatag sila ng mga organisasyon, at nagsigawa sila 
para sa sarili nila ng mga kredo, at bawat isang nagsidating, ay gumagawa ng sarili nitong doktrina at 
nananatili ito sa doktrinang ito. At lubusan na silang natangay ng agos hanggang sa hindi na makapasok 
ang Espiritu Santo sa iglesia. Nagmistula nang mga panibagong diyus-diyosan ang mga ito, gaya ng 
tansong ahas, naging isa na itong—isa nang diyus-diyosan. Bawat isa ay nagsasabi, “Kasapi ako nito, 
kasapi ako niyan.” Isa iyong pagsamba sa diyusdiyosan. Ano'ng kaguluhan itong kinasadlakan natin sa 
huling panahon. 108 Ngunit ang Diyos na mayaman sa awa, isinugo Niya sa atin ang Espiritu Santo, at 
binibindika Nito ang Salita Niya sa gabing ito, gaya ng ipinangako Niya. Ipinangako ng Diyos na gagawin 
Niya ang mga bagay na ito. Tingnan n'yo kung ano ang ginawa Niya.

Tingnan n'yo kung ano ang ginawa Niya, Ka… Kung paanong ngayon ay nakikita na natin kung 
paanong nangako Siya sa bawat panahon ng isang bagay na magaganap. At makikita nating nangyari 
nga iyon nang ganoong-ganoon, ayon sa sinabi Niyang gagawin Niya, sapagkat mayaman Siya sa awa 
para magawa Niyang laging maglaan ng awa upang matupad ang bawat Salitang ipinangako Niya. 
Kailangan Niyang gawin iyon, at sa tuwituwina, upang manatili Siyang Diyos. Laging ganito ang ginagawa 
Niya: ang Salita Niya ay laging natutupad sa takdang kapanahunan, ang Binhi Niya na inihasik Niya sa 
lupa. Ano'ng ginawa Niya? Inilagay Niya iyon sa Salita, at isa iyang Binhi. At sa tuwing darating ang 
kapanahunan, nahihinog ang binhing iyon, at saka naman sumusulong ang repormasyon. At ipinangako 
Niya iyon at iyon nga ang mangyayari. 110 Ngayon, hindi tayo karapat-dapat sa mga bagay na ito. Hindi 
tayo karapat-dapat sa mga pagpapala ng Diyos, sapagkat hinabol natin ang mga bagay ng sanlibutan, 
nasadlak na tayo sa pagkakamali ni Cain. Si Cain, nagtayo siya ng isang magandang altar, isang 
magandang simbahan, at pinalamutian niya iyon ng mga bulaklak, at ang akala niya ay iyon na nga iyon; 
isang kumpol iyon ng mga mansanas o peras, o garanate, o anuman iyon na kinain ng kaniyang ama't ina 
doon sa hardin ng Eden na naging dahilan ng pagtataboy sa kanila. Kaya't iyon ang inihandog niya sa 
Diyos at tinanggihan iyon ng Diyos.

“Ngunit si Abel, dahil sa pananampalataya ay naghandog sa Diyos ng higit na mabuting hain kaysa 
kay Cain.” At ngayon, ang sabi ng Biblia sa Judas, na, “Nagsisunod sila sa daan ni Cain; nangapahamak 
sila dahil sa

matamis na pananalita ni Kore.“ Kita n'yo, nagsisunod sila sa daan ni Cain, nagtatayo ng mga 
dambana, nagtatayo ng mga simbahan, mga denominasyon, pinapalamutian nila ito ng mga bulaklak, 
naglalakihan, higit na maraming kasapi kaysa sa kanilang lahat; nagkakamkam ng mga bagay-bagay, 
kahit na ano'ng dumating pati na ang pagtalun-talon, o ang pakikipagkamay, o ang pagpapabautismo sa 
isang kaparaanan, o ang pagsasalita ng ibang wika, o ang pagtakbong pabalik-balik sa sahig, ipinalilista 
nila ang pangalan nila sa aklat. Tama. At pagkatapos ay sasalungatin ang pangangaral ng tunay na 
Katotohanan, tatanggihan iyon. Paanong magkakagayon? Pansinin n'yo kung ano'ng kaguluhan ang 
napasok natin. Pansinin. 112 At ang sabi ng Biblia, ”At tinahak nila ang landas ni Balaam, at 
nangapahamak sila sa matamis na pananalita ni Kore.“ Napahamak gawa ng pandaraya ni… Ano ba ang 
pandaraya ni Kore? ”Aba, sa palagay mo ba ay ikaw lang ang banal? Aba, ang Diyos… Banal tayong lahat. 
Ang buong iglesia ay banal nang lahat. Bawat… Magsama—sama tayong lahat; iyan ang dapat nating 
gawin.“ Doon sila napahamak: iyon 'yon. At tunay lang na dapat na mangyari ito sa atin. Nararapat lang 
na mangyari sa atin ito. 113 Ngunit ang Diyos na mayaman sa awa, hinugot Niya tayo palabas ng 
kaguluhang iyon at itinulot Niya na makita natin ito bago pa man ito dumating. Mayaman Siya sa atin at 
isinugo Niyang muli sa atin ang bagong kasiglahan ng pagpapagaling ng Diyos, at ang muling pagdating 
ng kapangyarihan ng Diyos. 114 Ayon sa kasaysayan, wala pang revival na tumagal ng mahigit sa 
tatlong taon, ang revival na ito ay umabot na ng labinlimang taon; naging isa itong nagniningas na apoy 
sa buong mundo. Bakit, dahil ba sa kapat-dapat tayo? Ang Diyos ay mayaman sa Kaniyang awa, hindi 
dahil sa hinangad natin o dahil sa naging karapat-dapat pala tayo.

Isipin lang ninyo kung ano ang nagawa nito. Iinisip ko ang isa sa mga kapatid ninyong babae rito sa 
Phoenix, na marami sa inyo ang nakakakilala, si Gng. Hattie Waldrop; mayroon siyang kanser sa puso. At 
pumila siya sa prayer line noong una kaming maparito ni Brother Moore, mga labinlima, labingwalong taon 
na ang nakalilipas. At mamatay na siya gawa ng kanser sa puso, at matagal na siyang dapat mamatay. 
Ngunit ang Diyos palibhasa'y mayaman sa awa, isinugo Niya ang kapangyarihan Niya sa kaniya. At 
iniligtas Niya ang buhay niya, at nabubuhay siya sa araw na ito. Ang Diyos na mayaman sa awa. 116 Si 
Congressman Upshaw, isang dakilang tao, wari ko'y siya ang pangulo, o anuman iyon ng—ng mga 
Baptist, ang Southern Baptist Convention, dati siyang pangulo nito, o di kaya'y ikalawang pangulo o

anuman iyon. Ginawa na niya ang lahat. Isa siyang mabuting tao. Ginawa na niya ang lahat ng 
magagawa niya. Lahat na ng duktor ay napuntahan na niya. Wala silang magawang lahat para 
matulungan siya. Malala na siya. Ipananalangin na siya ng mga ministro. Nabuhusan na ng isang galong 
langis ang ulo niya, pinahiran na siya, ng iba't-ibang ministro kung saan-saan.

Isang gabi, sa Los Angeles, California, habang naglalakad ako palapit sa pulpito, tinitingnan ko ang 
isang kulumpon ng mga wheelchair na marahil ay doble ang dami sa naririto ngayon, sa kahabaan ng 
pasilyo, sa likod at sa harap. At may nakalapag doong isang tiheras at may nakahiga roong isang batang 
negra, isang batang Negra, at katabi niya ang kaniyang ina. At ang kapatid kong lalaki ang nag-aasikaso 
ng prayer line. 118 At nakatingin ako, hindi ko alam kung ano ang nangyayari. At nakakita ako ng isang 
duktor na nakasuot ng salaming gawa sa balat ng pawikan na nag-oopera sa isang batang negra dahil sa 
sakit sa lalamunan, at paralisado siya. At tumingin ako sa paligid; naisip ko, “Nasaan na kaya ang bata?” 
Hindi ko siya makita. 119 Makalipas ang ilang sandali, naroon siya sa pinakaibaba, walang pagasa, 
napakagandang batang babae na ang edad ay pito o walong taong gulang, mapaparalisa siya sa 
nalalabing panahon ng buhay niya... At naroon ang kaniyang ina, nakaluhod, nananalangin. At ang sabi 
ko, “Ang duktor na ito ang umopera sa anak mong babae,” at inilarawan ko iyon. Ang sabi niya, “Tama po 
iyan.” 120 At sinikap niyang buhatin ang bata papunta sa entablado. Pinigilan nila siya. Sinubukan nilang 
patahimikin siya. Nang mapatahimik na nila siya, naisip ko, Buweno, magkakaroon din tayo ng 
pagkakataong ipanalangin siya.“ Sa loob ng ilang minuto... Marahil ay may mga taong naririto ngayon na 
naroon nang gabing iyon. 121 At nakatingin ako sa mga tagapakinig; nakita ko ang batang babaeng iyon 
na bumababa, parang sa—sa isang makipot na daan, may kargang manyika sa kaniyang mga bisig, 
inuugoy ang manyika. Kahit pa sinabi ng duktor na habang buhay siyang mapaparalisa, ang Diyos 
palibhasa'y mayaman sa awa, isinugo Niya ang Espiritu Santo sa pamamagitan ng isang pangitain, at ang 
munting batang iyon ay tumindig doon, at naghawakan sila ng kamay ng kaniyang ina at naglakad sila sa 
kahabaan ng pasilyong iyon, nagpupuri sa Diyos.

Doon sa pinakalikuran ay nakaupo ang isang matandang lalaki, si Congressman Upshaw, marami sa 
inyo ang nakakaalam ng kaniyang patotoo. Naging isa siyang mabait na tao, sinubok siya sa tanang 
buhay niya, anim

napu't anim na taon siyang imbalido lulan ng isang wheelchair, itinutulak sa higaan; may saklay sa 
ilalim ng magkabilang bisig, na siyang ginagamit niya sa paglakad, hinding-hindi na maaaring makalakad 
ng normal. At nakaupo siya roon, pinanonood ang pangyayaring iyon. At kapagdaka'y tumingin ako at 
nakakita ako ng isang pangitain. Heto siya at naglalakad sa gawing itaas ng mga tagapakinig na iyon, 
nakayuko ang ulo, nakakalakad na siya ng singtuwid ng sinuman. Hindi ko kilala ang lalaking iyon. 123 
Ang sabi ko, “May isang dakilang lalaking nakaupo riyan sa likuran. Nahulog siya sa kariton noong bata pa 
siya, bumagsak siya sa isang kahon ng dayami, at  nasaktan  ang  kaniyang  likod.  Pinagbubutas  nila  ang

sahig para lang mapigil ang pagyanig, kapag umaalis ang mga taong humahampas sa kaniyang likod.” Ang 
sabi ko, “Siya'y naging isang dakilang tao, at patuloy siya sa pagiging dakila. Nakaupo siya sa isang 
dakilang kalipunan sa White House.” 124 At may lalaking lumapit at nagsabi sa akin, “Si Congressman 
Upshaw iyon. Nabalitaan mo na ba ang tungkol sa kaniya?” Ang sabi ko, “Hindi ko pa narinig ang tungkol 
sa kaniya.”

Kaya't nagdala siya ng extension mike doon sa likuran, at nag-usap sila. 126 At tumingin ako sa 
paligid at nakita kong papalapit ang matandang Congressman, naglalakad siyang papalapit sa akin sa 
isang pangitain, normal na normal siya. Ang Diyos palibhasa'y mayaman sa awa, hinango Niya siya mula 
sa wheelchair na iyon, at lumakad siyang walang mga saklay hanggang sa araw ng kaniyang kamatayan. 
Ang Diyos na mayaman sa awa. Nang mabigo ang mga duktor, nang mabigo ang agham, nang mabigo ang 
lahat ng iba pang bagay, naging mayaman sa awa ang Diyos, kay Congressman Upshaw. 127 Iniisip ko 
ang sarili ko. Noong ako ay bata pa, naaalala ko pa nang… Ang bansag ng mga tao sa akin ngayon ay, 
“galit sa babae.” Kaya nagkaganoon ay dahil napakarami ko nang nakitang imoralidad sa mga kababaihan 
noong bata pa ako. Namuhi ako sa kanila. At hindi na ako muhi sa kanila ngayon, sapagkat alam kong 
mayroon din namang mabubuti sa kanila. Ngunit naaalala ko kung gano iyon kasama, napaka-imoral. At 
naisip ko, “Naku, a—ayaw kong nagpupunta kung saan naroon ang mga tao. Wala akong pinag-aralan, 
kaya't hindi ako makabili ng kahit ano.”

At isa akong batang paslit na nakaupo roon, ni wala akong maisuot na kamiseta, nakaperdible ang 
amerikana kong paganito, at napakainit. At sabi ng titser, “William, hindi ka ba naiinitan sa suot mong 
amerikana?”

Ang sabi ko, “Hindi po ma'am, medyo giniginaw po kasi ako.” At pinapunta niya ako sa tabi ng kalan 
at—at dinagdagan pa niya ng gatong ang kalan, at halos masunog ako sa init. At wala akong kamisetang 
maisuot sa buong panahong iyon ng pag-aaral ko. 130 At naisip ko, “Kung magkakapera ako, balang 
araw, kung magkakapera ako nang kaunti, bibili ako ng ripleng thirty-thirty, lilipat ako sa gawing kanluran 
kung saan ay maninirahan ako at mangangaso, habang buhay. Ayaw kong makisalamuha sa mga tao. 
Sadyang gusto kong umiwas dahil hindi nila gusto, at—at sadyang iniiwasan ko sila. 131 At sa tuwing 
luluwas ako sa bayan para makipag-usap sa mga tao, kung makakita ako ng tao sa lansangan, na 
kakilala ko. Sasabihin ko, ”Kumusta na John, Jim. Kumusta na kayo?“ ”Oh, Kumusta.“ 132 Kita n'yo, ayaw 
nilang makipag-usap sa akin, ayaw nila akong makasama, dahil sa aking ama, at sa mga kasama niyang 
gumagawa ng alak. At hin—hindi naman ako ang may sala. Hindi naman ako ang gumagawa niyon. At 
hindi ako ganoong tipo ng tao.

Ngunit ngayon, ang sabi ko sa maybahay ko hindi pa katagalan, “Punong-puno ang dingding ko ng 
pinakamagagandang baril na maaaring bilhin.” Oh, at naisip ko ang marurumi kong damit. Ngayong gabi ay 
mayroon akong dalawa o tatlong magagarang terno ng amerikana. At walang mga kaibigan? Kailangan ko 
pang magtago roon sa kagubatan para makaiwas sa mga tao. Ano'ng nangyari, dahil ba sa aking 
personalidad, dahil ba sa aking edukasyon? Hindi. Ang Diyos na mayaman sa awa, nakita Niya ako sa 
gayong kalagayan at iniligtas Niya ako. 134 Naaalala ko pa noong inakay nila ako dahil nabulag ako. Hindi 
ako makakita. Lahat ng bagay sa harapan ko ay malabo; mabubulag ako habang buhay. Ngunit ang Diyos 
na mayaman sa awa, isinauli Niya ang paningin ko. Limampu't-limang taong gulang na ako ang malinaw 
pa rin ang paningin ko. Ang Diyos palibhasa'y mayaman sa awa, ito lang ang masasabi ko.

50

Noon ay wala pang laang paran ang iglesia upang magpagaling. Nagkaroon sila ng isa noon ngunit 
tinanggihan nila iyon. Ngunit ang Diyos na mayaman sa awa ay nagpadala sa kanila ng kaloob ng 
pagpapagaling. Iyon ay ang Banal na Espiritu na sumasaatin na nagpapatunay sa Salita na kalakip ang 
mga tanda. Ang Diyos na mayaman sa awa. 136 Mayroon akong dalawa o tatlong pahina rito ng mga 
tala, ngunit hindi ko susubuking talakayin ang mga ito, sapagkat a—alam kong halos ay oras na

para simulan ang prayer line. Ngunit ang Diyos na mayaman sa Kaniyang awa... 137 Marami sa inyo 
na naririto ngayong gabi, tinanggihan na kayo ng mga duktor. May mga taong nakaupo ngayon sa 
wheelchair, marahil ay hindi na sila makakatayo riyan kailanman. Mananatili na silang nakaupo riyan. Ang 
iba sa kanila ay paralisado na sa iba't-ibang kaparaanan, hindi na sila (hindinghindi na) makakatayo; wala 
nang daan upang makatayo pa si la. Ngunit ang Diyos na mayaman sa awa ay naglaan ng 
pakikipagkasundo. Huwag ninyo itong tatanggihan. Tanggapin n'yo ito. May mga tao riyang may sakit sa 
puso; nariyan din ang mga taong may kanser, na hindi na malulunasan pa ng mga duktor. Wala na kayong 
pag-asa. Wala nang lunas sa mundong ito.

Ngunit ang Diyos, palibhasa'y mayaman sa awa, isinugo Niya ang Espiritu Santo, at naririto Siya 
ngayon upang patunayan ang Kaniyang Salita, upang patunayang Siya'y kahapon, ngayon, at 
magpakailanman. Dahil ba sa karapat-dapat tayo? Dahil MAYaman ang Diyos sa awa. Amen. Ngayon, Siya 
na nga; iyan na nga ang Persona; ang Panginoong Jesus. Hindi Siya patay kundi nagbangon Siya mula sa 
mga patay, at Siya ay buhay magpakailanman. 139 At hindi Siya nagbabago, kahapon, ngayon, at 
magpakailanman, at hanggang ngayon ay mayaman pa rin sa awa kung paanong naging mayaman Siya 
sa awa sa babaeng iyon na inaagasan. At nakipagsiksikan siya sa karamihan.  Wala  na  siyang  kapag-a-

pag-asa, ginawa nang lahat ng duktor ang magagawa nila. Inaagasan siya ng dugo. Mamamatay na siya. 
At hinipo niya ang damit ng Panginoon. Hinarap siya ng Diyos na mayaman sa awa at sinabi sa kaniya 
ang kalagayan niya. At gumaling ang pag-agas ng kaniyang dugo. 140 May isang aba, maruming babaeng 
bayaran na nagtungo sa balon isang araw, upang umigib ng tubig. Wala na siyang pag-asa. Itiniwalag 
siya sa mga kadalagahan, sa pakikisama sa mga tao, masama ang buhay niya. At sa loob-loob niya, “Ano 
pa ang silbi ng pagsisikap ko? Itinakwil na ako; wala nang nalalabi sa akin.” Ngunit tumingin siya, 
nakatayo sa tabi, o nakaupo sa tabi ng balon, may isang Lalaking nakaupo roon na nagsabi sa kaniya ng 
lahat ng bagay na nagawa niya: Ang Diyos na mayaman sa Kaniyang awa. 141 Ang Diyos ding iyon sa 
gabing ito ay mayaman pa rin sa awa, at hindi pa rin nagbabago kung ano Siya sa mga kaarawang iyon. 
Ang Diyos na mayaman… [Patlang sa tape—Ed.]

Wari ko'y mayroon tayong dalawang daang prayer card na naipamigay dito, o ang mga tinawag natin 
ay umabot ng dalawang daan. Tatawagin natin sila at papipilahin.

Ngunit bago natin gawin iyon, kung sakaling may mga baguhan dito, para makaiwas tayo sa lahat ng 
pamahiin… Hindi ito pamahiin. Ito ay pagpapamalas ng pangako ng Diyos. Depende iyan kung ano ang 
tinitingnan n'yo. Walang anumang bertud sa kaninuman, walang kapangyarihan sa kaninuman. Ngunit 
tayo bilang mga mananampalataya ay may kapamahalaan, hindi kapangyarihan kundi kapamahalaan.“ 144 
May nagtanong sa akin, hindi pa katagalan, ang sabi, ”Brother Branham, aniniwala ka bang may 
kapangyarihan ka upang gawin ang bagay na ito?“ 145 Ang sabi ko, ”Wala akong kaunti mang 
kapangyarihan, ngunit mayroon akong kapamahalaan.“ Mayroon nito ang bawat mananampalataya. Kung 
tatanggihan mo ito, mananatili ka sa kalagayan mo. Ngunit kung tatanggapin mo, tunay na higit sa 
inaasahan ang magagawa nito, sapagkat ang Diyos ay mayaman sa awa.

Ipaghalimbawa natin ang isang pulis na nakatayo riyan sa lansangan, napakaluwag ng kaniyang 
damit, napakapayat kasi niya. Na—natatakpan ng sombrero niya ang kaniyang mga tainga. At paglabas 
niya roon sa kung saan ay rumaragasa ang mga sasakyan sa lansangan ng limampung milya bawat oras, 
o tatlong daang horse power ang mga motor na nasa mga ito. Kahit nga bisekleta ay wala siyang sapat 
na lakas para pigilan. Tama. Ngunit hayaan n'yo lang na hipan niya ang kaniyang silbato at itaas niya ang 
kaniyang kamay, at masdan n'yo kung paano'ng magsisiiyak ang preno nito. Wala siyang kapangyarihan, 
ngunit mayroon siyang kapamahalaan. Ang buong lunsod ay nasa likuran niya. 147 At kapag ang isang 
lalaki o babae, kahit ano pa ang kalagayan mo, taglay mo ang kapamahalaan ng Diyos sa pamamagitan 
ng isang pangako, sapagkat mayaman Siya at nangako Siyang gagawa ng higit pa sa inaasahan natin. 
“Kung sasabihin mo sa bundok na ito, 'Malipat ka,' at kung hindi ka mag-aalinlangan sa puso mo, kundi 
sasampalataya ka na matutupad kung ano ang iyong sinalita, mangyayari kung ano ang sinalita mo.” 
Wala kayong kapangyarihan ngunit mayroon kayong kapamahalaan. 148 Alalahanin n'yo nang sabihin Niya 
sa akin noon, ang sabi Niya, “Magagawa mong ihayag ang mga lihim ng puso.” Sapagkat Siya'y… Naaalala 
ba ninyo iyan, kayong mga taga-Phoenix? Ipinangako Niya ito. Kung ano'ng ipinangako Niya, Siya Niyang 
tinupad.

Ngayon, mayroong ilan sa mga naririto ngayon na walang hawak na prayer card at walang duda. Ilan 
ba ang maysakit at walang hawak na prayer card, itaas nga ninyo ang mga kamay ninyo? Siyanga. 
Mabuti. Kung nais

ninyong malaman, hindi kapamahalaan, hindi kapangyarihan, kundi ang kapamahalaan ng Salita, ang 
mga bagay na Aking ginagawa, ay gagawin din naman ninyo. 150 Ipinangako ni Jesus sa Lucas 17:30, na 
bago sumapit ang Kaniyang pagdating, magkakaroon ng isang panahong tulad ng kay Noe, kay Moises—o 
kay Noe, “Kung kailan ay nagsisikain sila, nagsisiinom, at nangag-aasawa; at hindi nila namalayan 
hanggang sa araw na pumasok si Noe sa daong.” Sinabi NIyang magkakaroon muna ng ganitong panahon. 
At ang sabi pa Niya, “Kung ano ang nangyari sa mga kaarawan ni Lot,” at ang sabi, “Ito'y magaganap sa 
araw na ang Anak ng tao ay maihahayag, kapag ang Anak ng tao ay nahayag na sa mga huling araw.”

Ngayon, tingnan n'yo kung ano, kung paanong hinayag ng Anak ng tao ang Kaniyang Sarili, sa 
katauhan ng Anghel na ito, na Siyang Anak ng tao. Walang pasubali. Tinawag Siya ni Abraham na, 
“Elohim.” Siya ang Anak ng tao, hinayag Niya ang Sarili Niya bago masunog ang daigdig ng mga Hentil. 
Paano Niyang ginawa iyon? Sa mananampalataya? Sa hindi sumasampalataya, nagpadala Siya ng 
dalawang mangangaral upang mangaral sa kanila. Ngunit sa tunay na mananampalataya, tumayo Siyang 
nakatalikod sa kubol, at ang sabi Niya, “Abraham...” Abram ang dati niyang pangalan— ilang araw pa 
lamang ang nakalilipas. Ngunit ngayon ay Abraham na siya. “Nasaan ang iyong asawang si Sarah?” 152 
Ang sabi niya, “Nasa loob siya ng kubol sa Iyong likuran.” 153 Ang sabi, “Tutuparin Ko ang pangako Ko sa 
iyo. Dadalawin kita.” 154 Oh, isandaang taon na si Abraham, at si Sarah naman ay siyamnapu, ngunit 
ang Diyos na mayaman sa awa, tinupad Niya ang Kaniyang pangako. Dinala Nito ang bata, pagkat 
mahabagin ang Diyos, at puspos Siya ng awa. Mayaman Siya sa awa. Tinutupad Niya ang pangako Niya.

Pansinin n'yo, nakatalikod Siya sa kubol, natawa si Sarah at ang sabi, “Paano mangyayari ang mga 
bagay na ito? Matanda na ako. Paano ako masisiyahan sa aking asawa na gaya ng nangyayari sa isang 
kabataang  babaeng  bagong  kasal?  Aba,  eh,  isandaang  taong  gulang  na  siya.  Natigil  na  ang  aming

relasyong pampamilya, maraming taon na ang nakalilipas. Paanong mangyayari ito?” At pinagtawanan 
niya iyon. 156 At ang Anghel na may—ang Anak ng tao na nakatalikod sa—sa kubol, ang sabi Niya, 
“Bakit nagtatawa si Sarah na sinasabing, 'Paano mangyayari ang mga bagay na ito?'” 157 Ano nga ba 
iyon? Ang sabi ni Jesus, sa San Lucas 17:30, aniya, “Sa mga araw na gaya ng mga kaarawan ni Lot,” 
magkatulad ang kalagayan, bago

masunog ang daigdig ng mga Hentil, ang sabi Niya, “Ihahayag ng Anak ng tao ang Kaniyang Sarili sa 
araw na iyon.” Nangako Siya, na ganito ang ipinapangako ng Malakias 4. May mensaheng lalabas na 
magpapanumbalik sa mga tao sa orihinal na Mensaheng Pentecostal, at taglay ang katulad na mga 
pagpapalang tinaglay nila sa araw ng… Ano nga ba iyon? Isa itong agila na may dalawang pakapak, 
kapuwa ang Bago at Lumang Tipan, magkasamang ikinakampay ang mga pangako nito na mula sa Diyos 
upang tuparin kung ano ang mga ipinangako ng Biblia. Amen.

Ang Diyos palibhasa'y mayaman sa awa, hindi Niya hahayaang mapunta ang Kaniyang bayan dito sa 
kapanahunang Laodicea, na makadenominasyon, mayaman sa mga bagay-bagay at sa mga bagay ng 
sanlibutan, bagkus ay gagawa Siya ng daan ng pagtakas. Sampalatayanan ninyo ito, bayan. Pagpalain 
kayo ng Diyos. Amen. Ang Diyos na mayaman sa awa. Ang mga kahabagan ng Diyos, iyan na lamang ang 
mga bagay na aking ninanasa, hindi ang Kaniyang katuwiran, hindi ang Kaniyang kautusan; kundi awa 
Niya ang hinihingi ko. Diyos, maawa ka sa akin. Lahat tayo ay may ganiyang pakiramdam. 159 
Pinagmamasdan ko kanina. May isang babaeng nakaupo rito sa gawing dulo ng upuan. Mayroon ka bang 
hawak na prayer card, binibini? Wala. Ipakikita ko sa iyo kung gaano kayaman sa awa ang Diyos. Ikaw ay 
totoong ninenerbiyos nitong huling mga araw, hindi ba? Totoong malubha iyan, at lumala ang mga mata 
mo. Hindi ba't tama iyan? Tama. Ngayon, magbabago na ang mga iyan. Mayaman ang Diyos sa awa dahil 
nagawa Niyang tanungin ka kung kaya mong sumampalataya rito. Ngayon, wala kang parayer card; wala 
kang kahit ano; ngunit hindi mo na kailangan iyan. Nakikita mo ba, biyaya ito na ipinagkaloob sa iyo.

Nariyan at nakaupo ang isang maliit na tao sa pinakaharap, na parang may isang—nakaupo siya 
riyan. Nahihirapan siya dahil may tumubo sa kaniyang katawan. Kamakailan lang ito tumubo, kamakailan 
lang. Hindi po ba't tama iyan? Tama. Hindi mo alam kung ano iyan. Nangangamba ka dahil diyan. Tama. 
Ang naging sanhi niyan ay isang pasa, hindi ba? Mayroon ka bang prayer card? Wala kang prayer card. 
Hindi mo na kailangan iyan. Mayaman ang Diyos sa awa. 161 Oh, brother, sister, sumampalataya kayo sa 
Diyos. Huwag ninyo Siyang pag-aalinlanganan. Sampalatayanan ninyo Siya. Tama. 162 Narito ang isang 
lalaki, naka-amerikanang abuhin, nakasalamin. Tumingin po kayo rito. Sumasampalataya po ba kayo? 
Mayaman ang Diyos sa Kaniyang awa. Nakaupo ka riyan na may sakit na hernia. Naniniwala ka bang 
kayang pagalingin ng Diyos ang herniang iyan at mapapaigi ka Niya,

ikaw na nakaupo riyan sa gawing dulo ng upuan, at nakatingin sa akin? Kung naniniwala kang kaya 
ng Diyos na pagalingin ang herniang iyan, gagawin ng Diyos iyan sa iyo, kung tatanggapin mo. Naniniwala 
ka ba? Tatanggapin mo ba? Mabuti. Mapapasaiyo iyan kung makasasampalataya ka lamang, maaawa 
Siya. Opo.

Narito ang isang babaeng nakaupo rito; hindi maganda ang sirkulasyon ng dugo sa kaniyang 
katawan. Ngunit kung sasampalataya lang siya, pagagalingin siya ng Diyos, kung sasampalatayanan lang 
niya. Sa palagay ko'y mapapalampas Niya ito singtiyak ng anumang bagay. Mahabag nawa ang Diyos, 
iyan ang dalangin ko. Gaya ng malinaw kong nakikita ang… Gng. Riley, naniniwala ka bang kayang 
pagalingin ng Diyos ang hindi magandang sirkulasyon ng iyong dugo? Kung sasampalataya ka, 
tatanggapin mo. Amen. Sumampalataya ka lang. Mabuti ang Diyos, hindi ba, Stella? Siyanga. Tama. 
Ngayon ko lang nakita ang babaeng iyan sa tanang buhay ko. Ngunit ang Diyos sa, Kaniyang awa… 164 
Narito at nakaupo ang isa pang babae, nakaupo riyan sa likuran, diyan sa pina-kalikuran, nakatingin siya 
sa akin. Siya rin ay… Mayroon din siyang problema sa sirkulasyon. Iyon ang naisip niya kanina. Ngayon ko 
lang nakita ang babaeng iyan. Dahil, iyan din ang sakit ng babaeng ito, tingnan mo ako. Naniniwala ka 
bang ako'y propeta ng Diyos, o lingkod Niya? Mayroon ka ring sakit sa puso. Kung tama iyan, itaas mo 
ang kamay mo. Wala na iyan sa iyo ngayon. Ang Diyos na mayaman sa Kaniyang awa, ipinakikita Niyang 
buhay Siya sa loob ng gusaling ito ngayong gabi. Ang Diyos ay mayaman sa Kaniyang awa. Amen.

Mayroon nga kayo rito ngayon, ilan bang makasalanan at mga taong nagsibalik sa kasalanan ang 
maaaring tumayo at magsabi, “Diyos, na mayaman sa Kaniyang awa, maawa Ka sa akin?” Magsitayo 
kayo. Idadalangin ko kayo, kung sasampalataya kayo na nais Niyang—nais ninyo ngayon ng awa. 
Pagpalain ka ng Diyos. Pagpalain ka ng Diyos, at ikaw din. Ang nagbalik sa kasalanan, tumayo ka. Ang 
Diyos na mayaman sa Kaniyang awa. Ikaw ba—ikaw… 166 Tiyak namang hindi pa kayo lubusang nagiging 
manhid sa kalagayang ito, na hindi ninyo makita na iyan ang pangako sa oras na ito. Tiyak namang hindi 
pa kayo lubusang nababalot ng denominasyon, sampu ng iba pang bagay, na hindi ninyo makitang ito ang 
pangako sa oras na ito: Ang Diyos na mayaman sa awa. 167 Sinuman iyon, na tumayo, mananalangin 
ako sa loob lamang ng isang minuto. Nais kong magpunta ka sa isang iglesiang nagtuturo ng kabubuuan 
ng

Ebanghelyo at—at maging—at magpabautismo ka sa bautismong Cristiano, ipagkaloob nawa ng Diyos

sa iyo ang Espiritu Santo.

Mayroon pa bang isa na tatayo at magsasabing, “Ako, nais kong maalala. Diyos, sa Iyong awa, 
alalahanin Mo ako. Hindi ako namumuhay nang nararapat. Marahil…”? Pagpalain ka ng Diyos, binibini. 
Ako'y… Pagpalain ka ng Diyos. Tama. Diyos na mayaman sa Kaniyng awa, maawa Ka sa akin.“ Pagpalain 
ka ng Diyos, sister. Mayroon bang… 169 Ilan pa ba ang naririto na makapagsasabi, ”Tatayo ako. Na is 
kong malaman ng Diyos na nais ko ng awa. Hindi naging tama ang pamumuhay ko. Ganito at ganoon ang 
naging pamumuhay ko. Naging magulo ang buhay ko, ngunit nais ko ng awa Niya.“ Pagpalain ka ng Diyos, 
sister. Tama. 170 Ang Diyos ay mayaman sa Kaniyang awa. Pagpalain ka ng Diyos. Pagpalain ka ng Diyos 
diyan sa likuran. Nakikita ka ng Diyos. Tumayo ka lang. Sasabihin mo, ”may magagawa bang buti iyan, 
Brother Branham?“ Tiyak. Tumayo ka at tingnan mo kung gaano ang kaibahan nito. 171 Kunh totoong 
tapat kayo sa inyong puso, ang Diyos ay mayaman sa Kaniyang awa. ”Ayaw Niya hangga't maaari na 
mapahamak ang sinuman, kundi lahat ay makapagsisi.“ Ang Diyos na mayaman sa Kaniyang awa. O 
Diyos, maawa Ka sa amin.

Ngayon, ilan ba ang naririto ngayon, na may hawak na prayer card? Ano nga ba ang mga iyon? Mga 
A? Mga A at mga B. Lahat ng mga taong may hawak ng prayer card A, tumayo kayo rito sa tabi, at ang 
prayer card B naman ay sa likod nila tatayo.

Iniisip ko kung mayroon ba ritong ilang ministro na nais makipagtulungan sa akin. Kung nais nila at 
nais nilang pumarito, ikagagalak ko kung ma—maalalayan ninyo ako rito, sapagkat malulugod kaming 
manalangin—manalanging kasama ninyo. 174 Ito, ang sabi ng Biblia, “Ang mga tandang ito'y lalakip sa 
mga magsisisampalataya.” Opo. “Sa Aking Pangalan ay magpapalayas sila ng Diablo; magsasalita sila ng 
ibang wika.” Nagawa na ba natin ito? Sa biyaya ng Diyos, hindi tayo, kundi ang Diyos na mayaman sa 
awa upang tuparin ang Kaniyang Salita. Ang Diyos… 175 Ngayon, ang mga wheelchair, kung nais ninyong 
ilagay ang mga iyan dito sa harapan; idadalangin natin sila rito, hindi na natin sila kailangang paraanin pa 
riyan, sa kahabaan ng pasilyo. Hayaan n'yo, sige, hayaan ninyo silang lumapit dito. Tiyak na 
ipananalangin natin ito, bawat isa sa kanila. Ang Diyos na mayaman sa Kaniyang awa.

Maaari ba kayong tumayo sa gawing kanan ngayon sa loob lamang ng ilang sandali? Kasama ba kayo 
ni Brother Brown? Darating siya bukas. Umaasa a—akong paririto siya. Na—nasaan si Brother Outlaw? 
Nasaan si Brother Fuller? Ang ibang mga taong kasama ko rito noong una akong maparito, magsibalik 
tayo. Naaalala ba ninyo ang makalumang hanay ng panalangin, kung saan ay nakatayo tayo roon 
hanggang sa kailangan na ninyo akong alalayan sa magkabilang tagiliran, dahil nanghina ako nang husto? 
177 Ilan ba sa inyo ang nasa mga gawaing iyon ng pasimula? Tumingin kayo rito. Naaalala ba ninyo noon, 
sinabi ko sa inyo na sinabi sa akin ng Panginoong Jesus, na kung magiging sinsero lang ako, na 
magaganap ang mga bagay na ito? Tama ba? Noon lang iyon nangyari sa panahong iyon. Ngunit nangyari 
iyo, dahil mayaman ang Diyos sa Kaniyang awa at tapat Siya sa Kaniyang pangako. Amen. Oh. Amen. 
Purihin ang Diyos. Aleluia. “Oh, lubos akong nagagalak na isa ako sa kanila.” Amen. Ay, naku. Maraming 
tao kung saan-saan, Puso'y nag-aalab, Ang apoy ng Pentecostes Siyang dumadalisay; Puso ko ngayo'y 
nagdiringas Sa kaligayahan Laking tuwa't ako'y isa na sa kanila.

Oh, ako, isang aba, maralita, bulag na taong aba, gaya ng dati kong kalagayan, at ngayon, dahil sa 
Kaniyang awa, ang mayaman Niyang awa, nakikita ko na ang Kaharian ng Diyos. Amen. Napakaganda ng 
Kaniyang mga kautusan. 179 Magtuloy-tuloy ka kapatid ko, na nakasaklay. Kung hindi ka makatayo, 
walang problema, manatili ka lang diyan, lalapit kami at ipapanalangin namin kayo. 180 At ngayon, hayan 
n'yong ang mga A at B, na mga prayer card, pumila kayo diyan sa kabilang panig, at ipananalangin natin 
sila. 181 Mga kapatid na ministro, tiyak nga, kung naniniwala akyo sa pagpapatong ng mga kamay sa 
maysakit, pumarito kayo at tumayo kayo ritong kasama ko dito sa entablado. Mananalangin tayo sa 
maysakit.

Ngayon, sa mga taong nakatayo sa pilang iyan,. kung kaya ninyong sampalatayanan na ang 
Presensya ng Diyos ay naririto, na ang Espiritu Santo ay nasa kalagitnaan natin ngayon, ginagawa kung 
ano ang sinabi Niya. Kung

may kapangyarihan ako upang pagalingin kayo, tiyak na pagagalingin ko kayo. Kung may paraan lang 
ako upang pagalingin kayo, tiyak na gagawin ko. Wala ako nito. Ako'y… Binigyan ako ng Diyos ng munting 
kaloob. 183 Hindi ako magaling na mangangaral. Wala akong sapat na pinagaralan upang ituring na isang 
mangangaral, ang matawag na mangangaral sa araw na ito, kung kailan ang—kung kailan ang karanasan 
niya ay dapat teolohikal na karanasan, at dapat ay mayroon siyang titulo ng pagkadalubhasa, at iba pa. 
Hindi ako papasa riyan. Ngunit ang Diyos, palibhasa'y nakikita Niya ang puso ko, at alam Niyang nais 
kong may magawa ako para sa Kaniya, nais ko itong pagpahalagahan.

Sinabi ng isang lalaki sa akin nung isang araw, aniya, “Sa palagay ko ay mabuti kang tao, G. 
Branham, ngunit sa paniwala ko ay mali ka sa pagiging sinsero mo. Labas na labas ka sa kalooban. Alam 
mo bang makukundena ka bandang huli?” 185 At ang sabi ko, “Tingnan mo, may gusto akong sabihin 
sa'yo.  Sasabihin  kong  tama  ka,  sasabihin  ko  lang  ito  para  sa  pakikipagkatuwiranan.  Kung  sakaling

nagkakamali ako, at hindi ako naniniwalang mali ako; ngunit kung sakali ngang mali ako, at alam ko na 
ngayon pa lang na mabubuhay ako ng isandaang taon, at kukundenahin Niya ako sa dulo ng daan, at 
sasabihin Niya sa akin, 'Hindi ka karapat-dapat na pumasok sa Aking Langit, William Branham. Lumabas ka 
roon sa kadiliman sa labas.' Alam ba ninyo? Paglilingkuran ko pa rin Siya bawat araw ng buhay ko 
hanggang sa pumanaw ako. Sapagkat napakarami ko nang natanggap na pagpapalang hindi 
karapatdapat para sa akin, at higit Siya sa buhay para sa akin. Siya ang lahat ng aking...

Lahat ng nasa akin, lahat ng maaari kong asahang magiging ako, nakuha ko mula sa Kaniyang awa't 
biyaya. Dati akong dukha, kahabag-habag, maralita, bulag, ngunit sa biyaya Niya ay pinagaling Niya ako, 
at ako'y malakas at malusog sa biyaya ng Diyos. Malinaw ang aking paningin. Mayroon akong makakakin, 
maiinom, nasa akin na ang lahat ng maaari kong kailanganin. Hindi Niya ipnangakong ibibigay Niya ang 
mga gusto ko: kundi ang mga pangangailangan ko. 187 At kung itatakwil ako sa araw na iyon, at alam 
kong… Hindi ko makita kung saan ako nagkakamali. Ngunit kung alam kong nagkakamali ako, at pinili ng 
Diyos na ako'y magkamali, nais kong manatiling mali, ay iyan ay dahil nais kong tuparin ang Kaniyang 
kalooban. Ngayon, napakabigat na pangungusap niyan, ngunit umaasa akong nakukuha ninyo ito sa 
paraang—sa espiritu ng pagkakasabi ko. Kita n'yo? Nais kong tuparin ang Kaniyang kalooban. Kung 
minsan ay may hihingin ako sa Kaniya, iiling Siya, “hindi,”

ikagagalak ko iyon, kung paanong ikagagalak ko kung ang sagot Niya ay “oo.” Sapagkat ang dapat 
na hiling natin lagi ay, “Maganap nawa ang kalooban Mo.” Ang pag-hindi Niya ay kasing… Kung iyon 
talaga ang kalooban Niya, iyon talaga ang… Higit na mabuti ion kaysa sa Kaniyang pag-oo, kung iyon ang 
niloob Niyang gawin. Diyan mo masasabing mahal mo nga Siya. Amen.

Nasimulan ko kasing mangusap tungkol sa Kaniya, kaya hindi ko tuloy kayang tumigil ngayon. Oh, 
napakatotoo Niya, napakatotoo Niya sa akin. Mga kaibigan, Siya ang lahat sa akin, ang lahat ng 
maaaring mangyari sa akin, lahat ng maaari kong asahang mangyari sa akin, ay nakasalig kay Cristo 
Jesus, ang Kaniyang Salita. 189 Nagpapasalamat ako sa gabing ito sa pagsaksi ng Espiritu Santo para sa 
Mensahe. Alam kong marahil, ang iba ay hindi sasang-ayun dito, ngunit sinabi ko na sa inyo, may 
pananagutan ako sa isang Mensahe. May lumabas na isang tanda, at hindi nagsusugo ang Diyos ng 
tanda para lang ipakitang Diyos Siya. Laging may isang Mensahe, may isang Tinig na sumusunod sa 
tanda. Alam iyan ng lahat. 190 Naparito si Jesus taglay ang mga tanda at mga kababalaghan. Itinuring 
Siyang isang dakilang tao ng magpakita Siya ng mga tanda at kababalaghan, gunit ng maupo na Siya at 
magpasimulang ihatid ang Mensahe, “Ako at ang Aking Ama ay iisa,” ay, naku, mali na iyon para sa kanila. 
Kita n'yo? Ngunit kailangang sumunod ang Tinig sa tanda.

Pinagkalooban si Moises ng dalawang tanda, at bawat tanda ay may tinig. Tama. Ipinangaral ko ang 
tungkol dito, hindi pa katagalan sa isang lugar, ang tungkol sa, “Ang Tinig ng Tanda.” Dapat ay 
magkaroon ng—ng Tinig ang tanda. Nagbabago ito. Laging ganiyan ang nangyayari. Kung hindi, hindi ito 
galing sa Diyos. 192 Kung may taong lilitaw na may isang kakaiba at pekulyar na ministeryo, at makikita 
sa Biblia na Katotohanan ito, pagkatapos ang taong iyon ay mananatili pa rin sa dati niyang maka-
denominasyong aral, kalimutan n'yo na lang iyon. Walang kuwenta iyon. Hindi gumagawa ang Diyos ng 
ganiyan. Ang bagay na iyan, iyan ay bulok na mana, na inaanay na, o inuuod na, o anuman ang gusto 
n'yong itawag diyan, mula pa noong apatnapu, limampung taon na ang nakakalipas, pilit pa ring kinakain 
ang panis na mana na nahulog maraming taon na ang nakalipas. At ang mga anak ni Israel sa kanilang 
paglalakbay, may sariwang mana na pumapatak gabi-gabi. Tama. Hindi ninyo maaaring iimbak ito.

Hindi tayo namumuhay sa panahong nakalipas na. Kumakain tayo ng sariwang Mana, sariwang Mana 
mula sa langit, sa pagpapatuloy na ating paglalakbay. Yumuko tayo ngayon.

Panginoong Diyos, totoong-totoo Ka, ang Iyong Presensya. Iniisip ko ang biyaya, Panginoon. Na—
nakita pa lang namin kung paano Kang gumawa ng maraming bagay. Narinig Ka naming nangungusap ng 
iba't-ibang wika, nakita naming ipinaliwanag Mo ito sa pamamagitan ng mga tao. O Diyos, ang makita Ka 
naming nagpapagaling ng maysakit, nagmumulat ng mga mata ng bulag, nagpapalakad ng mga lumpo, 
binubuksan Mo ang mga tainga ng bingi, pinagsasalita Mo ang mga pipi, dakila Ka at makapangyarihan. 
195 At ang makita na ito'y ipinangako Mo sa huling mga araw. Bagama't maraming mga karnal na 
panggagaya sa kalagitnaan namin, gayon man ay nagpapakilala lang ito na may isang dakilang Diyos 
kung saan, na sadyang totoo. At dalangin ko, makalangit na Ama, sa gabing ito, na maging matalas 
nawa ang pakiramdam namin tungkol sa Diyos upang makita naming naririto Ka. 196 At ang mga taong ito 
na nakapila, sa pagdaan nila sa linyang ito, Panginoon... Sapagkat ginagawa namin ito dahil nangako 
kami sa kanila. At ang sabi Mo, “At ang mga tandang ito ay magsisisunod sa mga magsisisampalataya.” 
197 Naririto ang mga kapatirang ministro na nakatayo rito, mga kalalakihang pinili Mo bago itatag ang 
sanlibutan upang magkaganito sila sa gabing ito. Alam Mo na, bago pa man magkaroon ng sanlibutan, na 
tatayo kami rito ngayong gabi, sapagkat Ikaw ay infinite.

Kaya't dumadalangin kami, makalangit naming Ama, ngayong gabi, na habang ang mga taong ito na 
may karamdaman, lumpo, bulag, pilay, may kanser, anuman iyon, sa pagdaan nila sa pila sa gabing ito, 
nawa'y  mapagtanto  nila  na  ang  Diyos  na  nakatatarok  ng  lihim  ng  puso  ang  Siyang  magpapagaling  sa

kanila, kung tatanggapin lang nila, kung titingin lang sila at makauunawa. 199 Ang taong titingin sa 
tansong ahas na para bang isa lamang itong piraso ng tanso na hawak ng saserdote, hinding-hindi siya 
gagaling, dahil wala siyang kaunawaan kung ano iyon. 200 At sa araw na ito, Panginoon, pareho rin. 
Kung titingin sila sa isang kaloob, at iisipin nilang makakatulong iyon sa kanila, wala silang kaunawaan. 
Ito'y bindikasyon lamang ng Presensya ng Diyos na naririto ngayon upang magpagaling. Itulot Mo poi to, 
Ama. Matupad nawa ito, sa Ngalan ni Jesus. Amen.

Nais ko sanang ang pianista natin, kung mamarapatin niya, lalaki man o babae, sinuman siya, nais ko 
sanang pumunta siya roon at tugtugin ang awiting ito, “Naririto ang Manggagamot,” ang maawaing si 
Jesus, kung maaari lang, kung nasaan man ang pianista. Ngayon, iyan ay... 202 Naaalala ko pa ang isa 
sa mga una kong gawaing pagpapagaling, sa Fort Wayne, Indiana. May isang batang babaeng Amish na 
nakaupo roon, tumutugtog ng piano, “Naririto ang Manggagamot, ang maawaing si Jesus.” May isang 
maliit na batang dinala sa akin sa entablado. Lumpo siya. At habang idinadalangin ko ang bata, bigla 
siyang umigtad at kumawala sa akig mga bisig at nagtatakbo sa entablado. Hinimatay ang kaniyang ina. 
Hinagis ng lola ang kaniyang panyo at nagsimulang umiyak. 203 At ang Amish na batang babaeng ito, 
walang kamuwang-muwang tungkol sa mga Pentecostal, dahil kabilang siya sa iglesiang Amish; subalit 
siya ang tumutugtog ng piano. Lumugay ang mahaba niyang buhok; tumayo siyang nasa Espiritu at 
nagsimulang umawit sa di kilalang wika, at ang—at himig iyon ng awiting iyon. At ang mga teklado ng 
pianong iyon ay patuloy sa paggalaw, tumutugtog ng, “Naririto ang Manggagamot, ang maawaing si 
Jesus.” Amen. Siya'y kahapon, ngayon at magpakailan man.

Ngayon, dumalangin tayo habang… Ngayon, lahat ng naririyan ngayon ay manalangin. Sa mga taong 
dadaan sa pila, kapag ipinatong namin ang mga kamay namin sa inyo, alalahanin n'yo, ang sinabi ni Jesus 
na kung sasampalataya lang kayo, gagaling kayo. Naniniwala ba kayo? Ngayon, umawit tayong lahat 
ngayon. Narito ang Manggagamot, Ang maawaing si Jesus, Nangu…(Pumikit tayo ngayon habang 
umaawit tayo.)… ng kaaliwan, Dinggin ang Kaniyang Tinig. Ang malamyos na awitin, Himig ng 
sangkalangitan, Ngalan Niyang ubod ng tamis, Ngalan… (Amang Diyos, kumilos Ka sa mga tao 
ngayon.)...makapangyarihan, Pinagpalang Jesus. Narito… 205 Ngayon, sa paglakad n'yo rito, naririto 
Siya. Pagtiwalaan ninyo ang salita ko, o kayo na mismo ang sumampalataya rito; naririto Siya. Lahat 
kayo riyan ngayon ay manalangin para sa mga taong ito.

(Si Brother Branham at ang mga ministro ay nanalangin sa mga maysakit, habang namumuno si 
Brother Borders sa pag-awit ng kongregayon.) [Patlang sa tape—Ed.] Manampalataya kay Jesus Mga 
dalangin mo'y matutugon. 207 Lahat ng sumasampalataya, itaas ninyo ang inyong mga kamay ng 
paganito, sabihin ninyo, “Sumasampalatay ako.” [Nagsabi ang kongregasyon ng, “Sumasampalataya 
ako.”—Ed.] 208 Naririto't nakaupo ang isang lalaki. Kaya napahaba ang pagsasalita ko, mamamatay na 
siya gawa ng kanser. Nakasaklay siya. Wala nang paraan para mabuhay pa ang lalaking ito, maliban sa 
Diyos. At kung magagawa ko lang sanang… [Patlang sa tape—Ed.]… salitang makapagpapalakas sa 
lalaking ito. 209 Alam mo, wala nang magagawa ang mga duktor sa iyo. Lampas ka na riyan. Kita mo? At 
i—isa na lang ang pagkakataon mo, at iyon ay kay Cristo. Kita mo? At kapatid a—ako—ikaw… Ako man 
ay mamamatay din balang araw. Kakailanganing mong pumanaw, kung magtatagal pa si Jesus. Kailangang 
katagpuin kita roon, tatayo ako roon sa halang ng hukuman. At sa gabing ito…

Alam mo, gaya ng telebisyon, nakukuha iyon ng telebisyon, sa tuwing igagalaw natin ang daliri natin, 
anuman iyon, nakatala iyon. Bawat salitang sinasalita natin ay nakatala. Ngayon, kita mo, pinatunayan 
iyan ng telebisyon. Ngayon, hindi lumilikha ng larawan ang telebisyon; pinadadaloy lang nito ang signal 
papasok sa telebisyon. Kita n'yo, hindi ito ang lumilikha nito. Mayroon nang telebisyon nang lumakad sa 
lupa si Adan; mayroon nang telebisyon nang tawirin ni Moises ang Dagat na Pula; mayroon nang 
telebisyon noong naroon si Elias sa Bundok ng Carmel (Kita n'yo?); ngunit ngayon na lang ito nadiskubre. 
Kita n'yo? At ngayon, saan man ako mag… 211 Bawat galaw natin, nat bawat tunog, gumagawa ito ng 
isang tala na ihaharap sa atin sa oras g paghuhukom. Lahat ng galaw natin ay haharapin natin doon. At 
pananagutan ko ang mga salitang sinasalita ko sa inyo, bilang isang ministro. Kailangan kong gawin ito, 
dahil pananagutin ako ng Diyos.

Ngayon, kung magagawa ko lang, pagagalingin kita; sapagkat kakaunti na lang ang panahon mo, 
kung hindi lang dahil sa Diyos. Ngayon, bumaba ako at idinalangin kita, ito lang ang alam kong gawin. 
Kapatid, anumang bagay sa sanlibutan, na maaari kong gawin para sa lalaking iyan na nasa kalagayang 
iyan, ay gagawin ko.

At tatanung kita. Kita mo? Ma—magaling ka na, dahil sinabi ni Jesus na magaling ka na. Kita n'yo? 
“Sa Kaniyang mga latay ay gumaling ka na.” Ngayon, kung magagawa mo, sa kaibuturan ng iyong puso, 
tanggapin mo iyan, hindi ka pa mamamatay ngayon, kundi mabubuhay ka. 214 Ngayon, kita n'yo, ngayon 
ay alam na nating dumadaan ang telebisyon sa silid na ito. Alam natin iyan. Hindi natin ito nakikita. Hindi 
natin ito makikita; hindi para dito ang mga mata natin, hindi ito masasagap ng ating pandama. 
Kakailanganin ng isang pinasadyang tubo, o anuman iyon, ng isang kristal para sumagap nito. 215 Naririto 
rin naman ang Diyos. Hindi natin Siya nakikita, ngunit alam nating naririto Siya. Si Jesus Cristo ay hindi 
nagbabago.  Tingnan  n'yo,  ipinahayag  pa  lang  Niya  ang  Sarili  Niya,  kung  ano  Siya.  Ngayon,  kung

pagpapagaling ang pag-uusapan, kung nakatayo Siya rito ngayon, hindi na Siya makagagawa ng higit pa 
para sa iyo, sapagkat ipinakilala na Niya ang Sarili Niya rito. Kita n'yo? At naririto Siya sa sandali ring ito, 
pareho pa rin ng dati, upang pagalingin ka at paigihin ka.

At ang babaeng iyon doon ay nagsabi sa akin, ang sabi, “Humiling ka ng pagpapala, at nanghula ka o 
anuman iyon,sa kaniya, na umano'y magkakaanak siya,” nakaupo siya sa wheelchair na iyon. At nagka-
anak nga siya; nanganak siya. 217 At ngayon, ang babaeng nakaupo rito ngayon. Ngayon, naoperahan 
siya sa goiter at dahil dito ay naparalisa siya. Buweno, madalas tayong nakakakita ng ganiyang 
pangyayari. Ngayon, munti kong kapatid na babae, alam kung isa kang tunay na Cristiano. Kung bakit 
ipinahintulot ng Diyos na maupo ka riyan, hindi ko alam. Sa palagay ko, marahil ang dahilan ay gawa ng 
mayroon kang… Pananampalataya, si—sinisikap mong magkaroon ng pananampalataya para makatayo ka 
riyan (Kita n'yo?), ngunit tingnan mo, huwag lang sana nating subukang magkaroon nito, mapasa atin 
nawa ito ngayon (Kita n'yo, kita n'yo?), sad—sadyang sisibol iyan. Iyon lang talaga; magsisimula ito 
ngayon din, at gagaling tayo. At kayong mga nakaupo sa upuang iyan, nasaan man kayo at anuman 
kayo, alalahanin lang ninyo na naririto si Cristo.

Ngayon, sasabihin mo, “Mayroon ba, nakikita mo bang nagdaraan ang aking larawan?” Ay, oo. 219 
Maging ang mga Salita ni Jesus Cristo na Kaniyang sinalita noong naririto pa Siya sa lupa, ay nagdaraan 
sa silid na ito. Hindi ito naglalaho. Ilan ba ang nakakaalam na ito ang katotohanan ayon sa siyensya? 
Buweno, ano

nga ba ito? At sasagipin ng Espiritu ang Salitang iyon na nasulat at ipamamalas Iyon. Oh, luwalhati. 
220 Naririto Siya. Naririto Siya ngayon, ang Panginoon. Sadyang tayo'y... Napakarami na nating nakita; 
napakarami na Niyang nagawa, hanggang sa tuloy ay parang alam n'yo na , para na tayong natitisod 
dito. Kung mapagtatanto lamang natin, na hindi lamang ito isang alamat, isang katagang teolohikal; kundi 
isang katibayan na ipinangako Niyang ipakikita Niya ang Sarili Niya sa araw na ito, narito't ipinahahayag 
Niya sa harapan nating lahat ngayon. Napakagandang bagay nito. Hindi ba't napakaganda nito?

Ngayon, sumampalataya ka. Sasampalataya ka ba? Sumampalataya kang hindi ka mamamatay. 
Mabubuhay ka at pararangalan mo ang Diyos. Pararangalan mo ang Diyos. Nabautismuhan ka na ba? 
Cristiano ka, hindi ba? At isa kang Cristiano. Buweno nais mong mabuhay para sa karangalan ng Diyos. 
Kung gayon ay mabuhay ka, kapatid ko. Sa Pangalan ni Jesus Cristo, mabuhay ka. 222 At sister, nais 
mong lumakad para sa kaluwalhatian ng Diyos, at alagaan ang iyong sanggol; kung gayon ay lumakad ka, 
sister, sa Pangalan ni Jesus Cristo. 223 Kayo, ang bawat isa sa inyo, gawin din ninyo ito, sa Pangalan ni 
Jesus Cristo. Huwag ninyong kalilimutan itong Westward Ho Motel sa gabing ito, ang Presensya ng Diyos 
ay naipakilala rito. Hindi Siya nagtatangi ng tao. At tanging nais Niya ay sumampalataya ka. 
Sumasampalataya na ba kayo sa Kaniya ngayon? Amen. Pagpalain kayo ng Diyos. 224 Yumuko tayo 
ngayon. Hindi ko alam kung sino ang pinili nila u— upang magtapos nito. Itong si Brother Mushegian, 
halika rito, kapatid. Magtatapos siya sa panalangin. Pagpalain ka ng Diyos

